
14 январь — Ватан ҳимоячилари куни

ªТМИШДА ¯ОЛГАН САВОЛЛАР
ёхуд ёшларга ишончнинг ¿удрати

Ҳар йилнинг мамлакатимизни 
ривожлантиришдаги муайян устувор 
стратегик масала билан боғлиқ 
ном билан аталиши сиёсий анъана 
сифатида эътиборга моликдир. 
Аммо ўтган йиллар ичида ҳеч қайси 
йўналиш айнан ёшлар масаласи 
каби бир неча марта такрорланган 
эмас: 2008 йил “Ёшлар йили”, 
2021 йил эса “Ёшларни қўллаб-
қувватлаш ва аҳоли саломатлигини 
мустаҳкамлаш йили” номини олган. 
2024 йилнинг “Ёшлар ва бизнесни 
қўллаб-қувватлаш йили” деб 
эълон қилингани эзгу мақсадлар 
кўзланганидан дарак беради. 

Мажлисда Хавфсизлик кенгаши аъзо-
лари, Ўзбекистон Республикаси Қуролли 
Кучлари таркибига кирадиган вазирлик ва 

ªЗБЕКИСТОН ПРЕЗИДЕНТИ ХАВФСИЗЛИК КЕНГАШИНИНГ 
КЕНГАЙТИРИЛГАН ЙИFИЛИШИНИ ªТКАЗДИ

Ўзбекистон Республикаси Президенти, Қуролли Кучлар Олий Бош Қўмондони Шавкат Мирзиёев раислигида 
12 январь куни Хавфсизлик кенгашининг Қуролли Кучлар ва ҳарбий-маъмурий секторларнинг 2023 йилдаги фаолияти якунлари ва яқин 

истиқболга мўлжалланган вазифалар муҳокамасига бағишланган кенгайтирилган йиғилиши бўлиб ўтди.

идоралар раҳбарлари, округлар қўмондон-
лари, ҳарбий-маъмурий секторлар раҳбар-
лари — Қорақалпоғистон Республикаси 

Жўқорғи Кенгеси Раиси, вилоятлар ва 
Тошкент шаҳри ҳокимлари ҳамда жамоат 
ташкилотлари вакиллари иштирок этди.

Йиғилиш аввалида давлатимиз раҳбари 
мамлакатимиз мудофаа қобилиятини янада 
мустаҳкамлаш ва Қуролли Кучларни ри-
вожлантириш борасида 2023 йилда амалга 
оширилган ишларнинг натижаларини таҳ-
лил қилди.

Вазирлик ва идоралар, маҳаллий давлат 
ҳокимияти органларининг бу йўналишдаги 
фаолияти танқидий кўриб чиқилди, мута-
садди раҳбарларнинг ҳисоботлари тинг-
ланди.

Ҳарбий хизматчилар ва ёшларни ватан-
парварлик руҳида тарбиялаш тизимини 
такомиллаштириш, миллий армиямизни 
янада ривожлантириш ва мамлакатимиз 
мудофаа қобилиятини мустаҳкамлаш, ҳар-
бий-маъмурий секторлар ва мудофаа са-
ноати фаолияти самарадорлигини ошириш 
масалалари муҳокама қилинди.

Глобаллашув жараёнлари ҳамда одам-
лар, айниқса, ёш авлоднинг қалби ва онги 
учун кураш кучайиб бораётган ҳозирги ўта 
мураккаб шароитда ҳарбий-ватанпарвар-
лик руҳидаги тарбиянинг ўрни ва аҳамияти 
тобора ортиб бораётгани алоҳида таъкид-
ланди.

— Бугунги кунда ҳар биримиз амалда 
Ватан ҳимоячиси бўлишимиз, ёшларимиз-
ни ҳам шу руҳда камол топтиришимиз за-
рур, — деди Президентимиз.

Шу муносабат билан давлатимиз раҳ-
бари ёшларни ҳарбий-ватанпарварлик 
руҳида тарбиялаш тизимини қайта кўриб 
чиқиш юзасидан тегишли мутасаддиларга 
аниқ топшириқлар берди. Навқирон авлод 

вакилларининг юртимиздаги ислоҳотлар 
жараёнидаги иштирокини ошириш, улар 
ўз интеллектуал ва ижодий салоҳиятини 
рўёбга чиқариши учун шароитлар яратиш 
муҳимлигига эътибор қаратди.

Ҳозирги кунда Қуролли Кучларнинг 
замонавий инфратузилмаси негизида ва 
мономарказларда ёшларни ҳарбий-ватан-
парварлик руҳида тарбиялаш борасидаги 
ишлар йўлга қўйилган. Давлатимиз раҳба-
ри бу йўналишдаги тадбирларни кенгайти-
риб, ёшларни замонавий касбларга ўқитиш 
ва меҳнат фаолиятини бошлаши учун суб-
сидиялар орқали қўллаб-қувватлаш зарур-
лигини қайд этди.

Шунингдек, ёшларнинг фуқаролик по-
зициясини мустаҳкамлаш мақсадида медиа 
маконда олиб борилаётган ҳарбий-ватан-
парварлик руҳидаги ишларни кучайтириш 
вазифаси қўйилди.

Мажлисда мамлакатимиз мудофаа қуд-
ратини мустаҳкамлаш, қўшинларнинг ҳар-
бий тайёргарлигини ошириш ҳамда ҳарбий 
илм-фанни ривожлантириш масалалари ҳам 
кўриб чиқилди. Олий Бош Қўмондон жан-
говар тайёргарлик тизимини инновацион ва 
илмий ёндашувлар асосида янада такомил-
лаштириш, ахборот алмашинуви ва қарор-
лар қабул қилиш бўйича замонавий ҳарбий 
ва илмий ишланмаларни амалга кенг жорий 
этиш бўйича топшириқлар берди.

Йиғилишда ахборот хавфсизлиги ва 
киберхавфсизликни таъминлаш миллий 
хавфсизлик соҳасидаги муҳим вазифа бў-
либ қолишига урғу берилди.

Бу борада Қуролли Кучлар ва ҳуқуқни 
муҳофаза қилиш органларини рақамлаш-
тиришни жадаллаштириш, вазирлик ва 
идораларнинг барча ахборот ресурсларини 
ягона хавфсиз ахборот маконига бирлашти-
риш зарурлиги кўрсатиб ўтилди.

Миллий армиямизда ва халқимиз ўрта-
сида киберхавфсизлик борасидаги огоҳ-
ликни ва рақамли маданиятни ошириш 
бўйича тизимли ишларни йўлга қўйиш 
юзасидан энг муҳим вазифалар белгилаб 
олинди.

Хавфсизлик кенгаши йиғилишида мам-
лакатимиз мудофаа саноати мажмуасини 
янада ривожлантириш, давлат чегаралари-
ни қўриқлаш тизимини такомиллаштириш, 
жамоат хавфсизлигини таъминлаш, фавқу-
лодда вазиятларни прогноз ва мониторинг 
қилиш, авария ва техноген ҳалокатларнинг 
олдини олиш борасидаги ишлар самара-
дорлигини ошириш бўйича ҳам долзарб 
вазифалар кўрсатиб ўтилди.

Президентимиз ҳарбий хизматчилар ва 
уларнинг оила аъзоларини ижтимоий қўл-
лаб-қувватлаш ва уларга ғамхўрлик кўрса-
тиш давлат сиёсатининг муҳим йўналиши 
бўлиб қолишини қайд этди.

Йиғилиш якунида давлатимиз раҳба-
ри барча ҳарбийларни, бутун халқимизни 
 Ўзбекистон Республикаси Қуролли Куч-
лари ташкил этилганининг 32 йиллиги ва 
Ватан ҳимоячилари куни билан самимий 
табриклаб, эзгу тилакларини билдирди.

ЎзА

Замоннинг ҳар қадамда юз бераётган ўз-
гаришларини сезмайдиган, майда манфаат-
лар орасида ўз қобиғига ўралашиб қолган, 
халқнинг келажагини фақат бугунги кун 
эҳтиёжлари нуқтаи назаридан илғайдиган 
давлатлар ва миллатлар эса ўша эшелон-
нинг сўнгги вагонларидан жой олган. Улар-
нинг кўзлаган манзиллари мавҳум, ижти-
моий мўлжали ноаниқ. 

Қолаверса, бугунги жаҳоний жараён-
ларга олдиндан ташхис қўйиш ҳам тобора 
қийинлашиб бормоқда. Шунинг учун ҳам 
мамлакат раҳбари Шавкат Мирзиёев яқин-
да бўлиб ўтган Республика Маънавият ва 
маърифат кенгашининг кенгайтирилган йи-
ғилишида куйинчаклик билан қуйидагилар 
ҳақида гапирди: “Бугун жаҳон миқёсида та-
раққиёт суръатлари мисли кўрилмаган да-
ражада шиддатли тус олмоқда. Айни вақт-
да азалий қадриятлар, ижтимоий-сиёсий 
қарашлар тизимида чуқур трансформация 
жараёнлари юз бермоқда. Илгари ўз мақсад 
ва манфаатларини, асосан, дипломатия ва 
сиёсат билан ҳимоя қилиб келган дунёдаги 
қудратли марказлар энди очиқчасига босим 
ўтказиш, қарама-қаршилик ва тўқнашувлар 
йўлига ўтганига ҳаммамиз гувоҳмиз”.  

Келинглар, барчамиз тан олайлик: бў-
либ ўтган мазкур йиғилиш ва унда мам-
лакат раҳбарининг масалага концептуал 
методологик нуқтаи назаридан мутлақо 
янги қарашлар асосидаги маърузаси барча-
мизни ўйлантирди, бугунги дунё, мамлака-
тимиз келажагини тасаввур этишга мажбур 
қилди, бугун инсониятнинг ҳаёт-мамот ма-
саласига айланган тарбия борасида янгича 
қарашлар лозим эканини яна бир бор ёди-
мизга солди.

Ҳозирги олағовур дунёда фақат куч-
ли давлатларгина жон сақлаб қолиши 
мумкинлиги энди аксиомага айланди.  

КУЧЛИ МАЪНАВИЯТ
ҚАНДАЙ ШАКЛЛАНАДИ?

МУЛО²АЗА

Бугун дунё катта мусобақалар, очиқ курашлар майдонига айланди. 
Бу курашларда энди ҳеч ким бир-бирини аямайди. 250 га яқин 
катта-кичик давлатларни катта эшелон десак, унинг олдинги 
вагонларини ўз иқтисодиётини замонга мослаштирган, кун 
тартибига илм-фан ютуқлари устуворлигини қўйган, ўз 
фуқароларининг тинчлиги ва хотиржамлигини давлат 
сиёсатининг асосига қурган мамлакатлар эгаллаган.

Ҳар қандай давлат, миллат кучли иқ-
тисодиёт, кучли ижтимоий сиёсат ор-
қалигина ўз мавжудлигини сақлаб 
қола олади. Айни пайтда кучли давлат 
ўз фуқароларининг қадр-қимматини 
эъзозлай оладиган, мамлакатда инсон, 
жамият ва давлат манфаатлари уйғун-
лигини таъминлайдиган ҳолатдагина 
катта мусобақада дадил “от суриши” 
мумкин. 

Худди шундай, давлатнинг кучлилиги 
фақат юқорида қайд этилган омилларгагина 
боғлиқ эмас. Мамлакат қудратининг жамият 
маънавий-руҳий ҳолати билан вобастали-
гини таъминламасдан кўзланган маррага 
эришиш асло мумкин эмас. Шу ўринда Рес-
публика Маънавият ва маърифат кенгаши 
раисининг ушбу йиғилиш “маънавий ҳаё-
тимизда янги ислоҳотларни бошлаб бера-
ди”, деган сўзини алоҳида эътиборга олиш 
лозим, деб ўйлаймиз. 

Тўғри, кейинги 6-7 йил давомида маъна-
вият ва маърифат, умуман, тарбия соҳасини 
тубдан яхшилаш, самарадорлик даражасини 
ошириш бўйича қатор ижобий ишлар амал-
га оширилди. Соҳанинг моддий-иқтисодий 
таъминоти яхшиланди, мутахассис кадрлар 
масаласида аввалги даврларга қараганда 
жиддий силжиш юз берди, уларнинг ойлик 
маошлари кўтарилди. 

Маънавият ва маърифат соҳаси жа-
мият ижтимоий-маънавий муҳитини 
барқарорлаштириш, мамлакатда соғлом 
руҳий якдилликнинг шаклланишида 
алоҳида ўринга эга бўлмоқда. Одамлар-
ни янгича яшаш, янгича фикрлаш, янгича 
тафаккур қилишга ундаётган энг таъсирчан 
омиллардан бири ҳам маънавият ва маъри-
фат соҳасидир. Бу жиҳат жамият томонидан 
бежиз эътироф этилмаяпти.

ВАТАН — БУ БИЗ!

ФАРЗАНДИНГМАН 
ТОЛЕИ БАЛАНД

Рўзиқул бобом Иккинчи жаҳон 
уруши қатнашчиси. Ҳамма нуроний-
лар қатори у ҳам ҳар гал дуога қўл 
очганида Яратгандан дастлаб эл-юрт-
га тинчлик, хотиржамлик сўрар эди. 
Ота-онам ишда бўлгани учун тарбия-
миз раҳматли бобом ва момомнинг 
қўлида бўлган. Тўғри иш қилсам ҳам, 
хатога йўл қўйсам ҳам, мени болали-
гимдан “Ҳа, профессор”, деб алқашар 
ёки “Эҳ, профессор набирам”, деб қў-
йишар эди. Катталар сўзида ҳикмат 
мўл. Дуолар ижобат бўлиб, ҳарбий 

хизматчига айландим, илмий даража-
га эга бўлдим. 

2016 йили Ўзбекистон давлат жа-
ҳон тиллари университети, 2019 йилда 
Ўзбекистон Миллий университети-
ни тамомлаб, 2023 йилда Ўзбекистон 
журналистика ва оммавий коммуни-
кациялар университетида докторлик 
(PhD) диссертациямни ҳимоя қилдим. 
2023 йилнинг уч чорагида фалсафа 
доктори илмий даражасига эга бўлган 
1682 нафар тадқиқотчи сафига кирдим. 
Шу даврда 267 нафар тадқиқотчи фан 
доктори (DSc) илмий даражасида тас-
диқланди. 

— Бобо, Ватан ўзи нима? 
— Болам, Ватан — бу мен, 
ота-онанг, киндик қонинг 
тўкилган жой-да, — дейди 
бобо набирасининг саволига 
оддийроқ қилиб жавоб 
бераркан.
— Ҳарбийлар ким унда? 
— Улар мен, сен, ота-онанг — 
ҳаммамизнинг ҳимоячимиз. 
Ватан эса остонадан бошланади. 
Сурхондарё вилояти учта қўшни 
давлат билан чегарадош. Шу 
сабаб Ватанимизнинг жанубий 
дарвозаси ҳисобланади.
— Ундай бўлса, катта бўлсам, 
мен ҳам ҳарбий бўламан. Сизни, 
ота-онамни, Ватанимни ҳимоя 
қиламан... 

Термиз шаҳридаги “Ватанпарварлар” боғида ўтказилган тадбирдан қайтарканман, менга таниш киши 
набираси билан завқу шавққа тўлиб суҳбатлашаётгани эътиборимни тортди. Уларга яқинлашдим, ҳарбий 
техникалар ҳақида бирма-бир сўзлаб бераётган инсонга набираси шундай савол берди:  

Давоми 3-бетда

Давоми 2-бетда

Давоми 5-бетда

Манзарали дарахтлар, турфа гуллар, замонавий дизайнга эга 
боғда нафақат ҳарбийлар ёки шу соҳага қизиқувчилар, балки шаҳар аҳолисининг 
мароқли ва мазмунли ҳордиқ чиқариши учун ҳам қулай шарт-шароит яратилган.2 ЖАМИЯТ

Аччиқ ва очиқ гап

Кейинчалик фермер хўжаликларига 
эътибор қаратилиши натижасида кўпчи-
лик қатори унинг ҳам иши бароридан кела 
бошлади. Хирмони донга тўлди. Яхшиги-
на даромад топиб, уй-жойини ҳам яхшила-
ди. Туманда фаол фермерлар сафидан жой 
олди. 

Ҳаммаси яхши кетаётганди, сув назо-
ратчилари пайдо бўлиб, буғдой даласини 
ичимлик сув билан суғораётганини билиб 
қолишди. Аслида, бу йўл билан далани 
суғоришни бошлаганига анча йиллар бўл-
ганди... 

Ичимлик сув учун Яккабоғ туманидан 
Муборак туманига тортиб кетилган қувур 
шундоққина даласи ёнидан ўтган. Бун-
дан фойдаланмай бўладими, дея фермер 
қувурнинг икки жойидан тешиб, резина 
шланг орқали экинларни суғориб келаёт-
ганди. 

Кўза кунда эмас, кунида синади, де-
ганларидек назоратчилар ҳам анойи эмас 
экан. Айни буғдой майса бўлаётган вақти-
да суғорилишини яхши билишади, шекил-
ли, шу пайт устига келиб қолишди. Расмга 
олиб, ҳужжатлаштириш ишларини бошлаб 
юборишди. Аммо фермердан дарак бўлма-
ди. Суриштирувлар натижасида кекса ота-
си кўриниш берди. 

Ҳолатга изоҳ бермоқчи бўлаётган фах-
рийнинг сўзларига назоратчилар кулишни 
ҳам, йиғлашни ҳам билмай, лол қолди.

— Нега фақат бизнинг сув олаётга-
нимизни ҳужжатлаштиряпсиз? — дейди  
у. — Қишлоқда ҳамма фойдаланади-ку. 

ВАТАН — БУ БИЗ!
Дарҳақиқат, юртимиз сарҳадларини қў-

риқлаётган ҳарбийлар қатори оддий одам-
лар ҳам ўзларини Ватан ҳимоячиси, юрт 
посбони каби англайди. Ватанга муҳаббат 
ва садоқат, бир сўз билан айтганда, ватан-
парварлик ҳисси бу юрт одамларини улуғ-
ловчи сифатлардан биридир. 

— “Ватанпарварлар” боғини томоша 
қилиш учун набирам Козимжон билан кел-
дик, — дейди узоқ йиллар ички ишлар идо-
раларида хизмат қилган меҳнат фахрийси 
Исматулла Холов. — Ватан ҳимоячилари 
куни бизнинг оилада кўтаринки руҳда 
нишонланади. Боиси, ўзим ички ишлар 
соҳасида 25 йил меҳнат қилиб нафақага 
чиққан бўлсам, ўғлим Илҳомжон ҳам из-
дошим сифатида ҳозир Қуролли Кучлар 
академиясида ўқитувчи бўлиб ишлаяпти. 
Яна бир ўғлим Азизбек Миллий гвардия 
сафида хизмат қиляпти. Набираларимнинг 
ҳам ҳарбий соҳага қизиқиши борлигидан 
қувониб, уларнинг бахтини, камолини кўр-
сам, дейман. Аслида, бугун набирамнинг 
ундови билан бу ерга келдик. У, айниқса, 
ҳарбий техникаларга қизиқади. Аксарият 
жанговар техникаларни кўриш асносида 
ўзи учун қизиқарли маълумотларга эга 

бўлмоқда. Боғ марказидаги “Қаҳрамонлар 
номи барҳаёт” ёдгорлиги ва ундаги 28 мар-
ҳум ҳарбий хизматчи орасида ўзим шах-
сан таниганларим борлиги хотираларимни 
жонлантирди. Бундай масканлар ёшларни 
Ватанга муҳаббат, эл-юртга садоқат руҳи-
да тарбиялашда муҳим аҳамиятга эга, деб 
ўйлайман.        

Янгидан барпо қилинган мазкур боғ 
ҳудуди 3,8 гектар. Кенг жамоатчилик, ху-
сусан, ёшларнинг талаб ва таклифлари 
инобатга олинган ҳолда барпо этилган 
ҳарбий-ватанпарварлик боғида маданий ва 
маънавий озуқа берадиган ҳамда спортни 
тарғиб қилувчи майдончалар, ҳарбий тех-
ника ва қурол-аслаҳаларнинг кўргазмали 
намойиши келиб-кетувчиларда катта таас-
сурот қолдириши табиий. 

Кўп йиллар мобайнида ташландиқ 
бўлиб ётган ушбу ҳудудда жамоатчилик 
вакиллари ташаббуси билан қисқа фур-
сатда кенг кўламли ободонлаштириш, кў-
каламзорлаштириш ишлари бажарилди. 
Манзарали дарахтлар, турфа гуллар, за-
монавий дизайнга эга боғда нафақат ҳар-
бийлар ёки шу соҳага қизиқувчилар, балки 
шаҳар аҳолисининг мароқли ва мазмунли 
ҳордиқ чиқариши учун ҳам қулай шарт-
шароит яратилган. “Мардлар йўлаги”, 

“Workout” майдончаси, “Paintball”, болалар 
ўйин майдонлари ва аттракционлар, ёшлар 
кутубхонаси, ўқ отиш, Book-cafе, скалод-
ром, от манежи, блиндаж кўринишидаги 
кафе, картодром (karting), боулинг маркази, 
блиндажлар шулар жумласидан.

— Бугунги глобаллашув шароитида, 
инсон онги ва қалбини забт этиш учун 
кураш кескин тус олаётган бир даврда 
ёшларни ҳар қандай хавф ва таҳдидлар-
дан асраш, уларнинг мустақил фикри, 
 эътиқодини ва қатъий ҳаётий позицияси-
ни шакллантириш ҳар қачонгидан дол-
зарб аҳамият касб этмоқда, — дейди 
Ёшлар ишлари агентлиги Сурхондарё 
вилояти бошқармаси бош мутахассиси 
Севара Темирова. — “Ватанпарварлар” 
боғи ёшларни эзгу мақсадларга сафар-
бар этиш, уларни ҳарбий-ватанпарварлик 
руҳида тарбиялашга доир ишлар самара-
дорлигини ошириш, мардлик, жасурлик, 
Ватан тақдирига дахлдорлик туйғусини 
мустаҳкамлашга хизмат қилаётир. Бундан 
ташқари, бу ерда миллий ҳунармандчи-
лик бўйича маҳорат дарслари ва халқ ҳу-
нармандчилигининг нодир намуналарини 
намойиш этиш имконияти ҳам мавжуд. 
Боғ ҳудудидаги ёшлар кутубхонаси ранг-
баранг адабиётлар билан таъминланган, 
Wi-Fi ишлаб турибди, куннинг исталган 
вақтида ёшлар электрон манбалар ёрдами-
да китоб мутолаа қилиши, ўзи учун қизиқ 
бўлган ахборот ва маълумотларни олиши 
мумкин.

Миллий армиямизни янада ривож-
лантириш, унинг жанговар шайлиги ва 
қобилиятини ошириш, халқаро нуфузи-
ни юксалтириш давлатимиз раҳбарининг 
доимий эътибор марказида бўлиб келмоқ-
да. Айни жараёнда “Армия ва халқ — бир 
тану бир жондир!” тамойили асосида ар-
мия ва халқнинг ҳамжиҳатлиги ошмоқда. 
Бунинг натижасида Қуролли Кучларимиз 
том маънода жамиятнинг ажралмас қис-
мига, мамлакатимиз барқарорлиги ва та-
раққиётининг ишончли кафолатига, ёшлар 

ва  ҳарбий хизматчиларни ватанпарварлик 
руҳида тарбиялашнинг муҳим манбаига 
айланмоқда. Хусусан, айни кунларда Ўз-
бекистон Республикаси Қуролли Кучлари 
ташкил этилганининг 32 йиллиги ҳамда 
Ватан ҳимоячилари куни муносабати би-
лан юртимиз бўйлаб ўтказилаётган ватан-
парварлик ойлиги тадбирларида аҳоли, 
айниқса, ёшларга армиянинг ҳаётимиздаги 
ўрни ва аҳамияти яққол намоён этиляпти.

— Ватан ҳимоячилари куни олдидан ви-
лоятимиздаги таълим муассасалари, ҳар-
бий қисм ва ҳуқуқ-тартибот органларида 
турли байрам тадбирлари уюштириляпти, 
— дейди вилоят мудофаа ишлари бошқар-
маси қошидаги фахрийлар кенгаши раиси 
Тоҳир Ўринов. — Ватан ҳимояси ҳамиша 
эр йигитлар зиммасидаги шарафли бурч 
саналади. Ҳарбий соҳадаги изчил ислоҳот-
лар, Қуролли Кучларимиз жанговар шайли-
гини ошириш, соҳага малакали кадрларни 
жалб этишга доир саъй-ҳаракатлар юрти-
миз тинчлигининг кафолати бўлиб хизмат 
қилмоқда. Энг муҳими, бугунги кунда 
ҳарбий хизматчи бўлиш ёшларимизнинг 
нафақат мақсади, балки улар учун шон-
шараф ишига айланган. “Ватанпарварлар” 
боғи ёшларнинг ҳарбий соҳага қизиқиш 
ва интилишини қўллаб-қувватлаш, руҳий, 
жисмоний кўникмасини ошириш, бу бо-
радаги билимини бойитишда ўзига хос са-
марали восита бўлаётир. Элимиз орасида 
жуда машҳур бўлган “Ким Ватанга содиқ 
бўлса, мендирман ўша!” ибораси аксарият 
ёшлар тилида жаранг топаётгани, уларнинг 
ҳарбий соҳага ҳавас ва интилиши тобора 
ортаётганидан далолатдир. 

Дарҳақиқат, Ватан ҳимояси, ватанпар-
варлик, маънавий-ахлоқий тарбия ўзаро 
чамбарчас боғлиқ. Халқимизнинг тинч-
осойишта ҳаётини қўриқлаш, ҳарбий хиз-
мат ўташ бугунги ўсмирлар учун ҳаётий 
мақсад ва орзуга, ғурур ва ифтихорга ай-
ланди. Ўзбекистон Республикаси Қуролли 
Кучлари ташкил этилганининг 32 йиллиги 
ҳамда Ватан ҳимоячилари куни муноса-
бати билан “Янги Ўзбекистон армияси — 
мамлакат қудрати, юксак ғурур ва садоқат 
тимсолидир!” мавзусида жойларда ўткази-
лаётган тадбирларда бу ўз ифодасини топ-
моқда.

Илҳом РАҲМАТОВ, 
журналист

¯АЧОНГАЧА КªЗ ЮМАМИЗ?
исроф этилаётган сувнинг уволи

Нега уларга бирор нарса демасдан, бизни-
кига келдингиз?  Кимдир томорқасини, яна 
биров молини суғориб ётибди. Ана, уларга 
ҳам чора кўринглар. Қувурни очган жойи-
мизни биргина биз ёпсак, Муборакка сув 
борадими? 

Маълум бўлишича, магистраль сув қу-
вурига ноқонуний уланиб олган биргина 
фермер эмас, улар сафи анчагина экан. 
Катта қувур ёқалаб йўлга тушсангиз, деяр-
ли кўпчилик ўғринча йўл орқали ўз эҳтиё-
жига ишлатмоқда. Энг ачинарлиси, ҳар бир 
ҳовлида ер ости сувидан ичиш учун қудуқ 
қазилган. Айримлари ҳаттоки шунчаки 
ҳовлига оқизиб қўйибди.

Назоратчилар бундай хонадон эгалари 
билан суҳбатлашаркан, уларнинг бепарво-
лиги гапларидан маълум эди. 

— Сувни нега кераксиз ерга оқизиб қў-
йибсиз, ундан кўра ичишга олсангиз бўл-
майдими? — дея биз ҳам савол бердик. 

— Бу сувдан ичиб, биз аҳмоқ эмасмиз. 
Ана, қудуққа насос ташлаб қўйибмиз. 
Шундан қўшсак, ширингина сув чиқади. 
Яхши сув турганда бундан истеъмол қи-
лишга не ҳожат.

— Унда бунчалик овора бўлиб, қувурни 
тешганингиз нимаси?

— Бу ҳам керак-да. Молга берамиз, да-
рахт ва экинларни сувлаймиз. Бошқа нар-
саларга ишлатамиз. Лекин ичишга эмас. 

Ачинарли ҳолат. Уларнинг жавобини 
эшитиб, ўзлари учун ичимлик сувга имко-
ният яратиб олган ақли нега шунчалик узоқ 
масофага кетаётган магистраль сув йўлига 

зарар етказишга келганида калталик қилга-
нига ҳайрон бўлади одам. Ахир сув қачон 
келаркан, дея термулиб ўтирганлар қанча-
лигини улар хаёлига ҳам келтирмаса керак.

Соҳа мутахассисларининг маълум қи-
лишича, Қашқадарё вилоятида жами 5 та 
магистраль ичимлик сув қувури мавжуд. 
Жумладан, иккита Шаҳрисабз — Қарши, 
биттадан Яккабоғ — Ғузор, Таллимаржон 
— Муборак, Яккабоғ — Муборак йўна-
лишлари. Яккабоғ — Муборак магистра-
лининг узунлиги 162 километрни ташкил 
этади. Шунча олис масофага тортилган 
сув йўлининг яқин атрофида қанча аҳоли 
истиқомат қилишини энди тасаввур қилиб 
кўраверинг. 

Яна бир гап. Биз юқорида исмини ўзгар-
тириб айтган фермер хўжалигида иккита 
резина қувурининг ўлчами 50 миллиметр 
ҳажмда бўлиб, биттасидан соатига ўртача 
19 куб метрга яқин сув олиш мумкин. Де-
мак, бир суткада 450 куб метрдан зиёд сув 
сарфланади. Агар ичимлик сув бўйича аҳо-
ли истеъмоли учун белгиланган янги тариф 
бўйича ҳисоблайдиган бўлсак, бир суткада 
бир миллион сўмдан ортиқ пул бўлади. Ик-
кита қувур учун икки миллиондан ортиқ 
маблағ тўланиши керак. “Фидойи” фермер 
эса давлатга ва жамиятга кунига икки мил-
лион сўмлик зарар келтираётганини бир 
ўйлаб кўрганмикан?

Бу эса биргина фермернинг келтираёт-
ган зарари. Бундай мисоллар ягона эмасли-
ги ўта ташвишли.

Қашқадарё вилояти қурилиш ва уй-жой 
коммунал хўжалиги соҳасида назорат қи-
лиш инспекцияси тақдим этган маълумот-
ларга эътибор қаратамиз. Ачинарлиси, инс-
пекция томонидан 2023 йилда аниқланган 
қоидабузарларнинг сафи анчагина. Улар-
нинг кўпчилигига ҳуқуқий чора кўрилган. 

Мисол учун, Қарши туманида яшовчи 
фуқаро иккита 25 миллиметрли қувур ор-
қали ичимлик сувга ўзбошимчалик билан 
уланиб олиб, доимий равишда иссиқхо-
насидаги экинларни суғориб келган. Суд 
ажримига кўра, ундан 99 миллион сўмлик 
зарарни ундириш белгиланган. Нишон 
туманидаги фермер эса 20 гектар буғдой 
майдонини суғоришда ичимлик сувдан 

фойдаланган. Натижада 3 йил муддатга 
озодликдан маҳрум қилиш ва 285 миллион 
сўмлик зарарни қоплаш белгиланган.

— Қанчалик кўп тушунтиришлар олиб 
бормайлик, тарғибот-ташвиқот қилсак-да, 
барибир аҳоли ўртасида салбий ҳолатлар 
камаймаяпти, — дейди вилоят қурилиш ва 
уй-жой коммунал хўжалиги соҳасида назо-
рат қилиш инспекциясининг ичимлик сувдан 
оқилона фойдаланиш ва сотишни мувофиқ-
лаштириш ҳамда оқова сув хизматларидан 
фойдаланиш бўлими бошлиғи Зафар Рўзиқу-
лов. — Назорат тадбирлари олиб боряпмиз. 
Ҳуқуқий чоралар кўрилмоқда. Аммо ижобий 
натижага эришиш қийин бўляпти. 

Ҳар бир магистраль сув қувури атрофи 
қанча масофа очиқ бўлиши тўғрисида те-
гишли тартиб-қоида мавжуд. Аммо бу бо-

рада гапириш бефойда. Сабаби кўпчилик 
аҳоли вакиллари айнан қувур ўтган жой-
нинг атрофини ўраб, ҳовли қилиб олган. 
Айниқса, тадбиркорлик объектлари ичида 
қолиб кетган қувурларни назорат қилиш-
нинг имкони бўлмаяпти. Шу боис, ичка-
рида қандай ҳолат эканини аниқлашнинг 
иложи йўқ. Фаолиятим давомида бир қизиқ 
воқеага ҳам дуч келдим. Бундан бир оз ав-
вал ҳовлида яшайдиган бир фуқаро уйини 
сув босганини маълум қилиб, кўпчилик 
идораларни айбдор қилганди. Аниқлани-
шича, аслида, ноқонуний ҳолда сув қувури 
устига уй қуриб олган экан. Ҳатто кадастр 
ҳужжатлари ҳам бўлмаган. Шундай бўлса-
да, айбни бошқалардан излаган.

Яна бир гап. Айрим автомобиль ювиш 
шохобчалари назоратдан ўтказилганда ҳеч 
бир ҳужжатсиз, рухсатсиз тоза, одамлар 
учун зарур бўлган ичимлик сувдан фой-
даланаётгани аниқланган. Улар бир кунда 
ўртача уч-тўрт миллион сўм даромад топ-
моқда. Аммо сув сарфи учун бир сўм ҳам 
харажат қилмаган.   

Сир эмас, Қашқадарёнинг кўпгина ту-
манларида аҳолини ичимлик суви билан 
таъминлаш яхшигина муаммога айланган. 
Буни бартараф этиш учун каттагина маб-
лағ ажратиляпти. Бир қатор ишлар амалга 
оширилмоқда. Бироқ вилоят марказида 
ҳам ичимлик сув етарли эмас. Муборак, 
Миришкор ва Нишон каби туманларда ҳам 
ҳолатни яхши, деб бўлмайди. 

— Ичимлик сув вақти-вақти билан бе-
рилади, — дейди Муборак туманида кўп 
қаватли уйда яшовчи фуқаро. — Гоҳида сув 
қачон келаркан, дея кутиб қоламиз. Белги-
ланган вақтида сув келмай қолган кунлари 
ҳам бўлган. Айниқса, ёзнинг жазирамасида 
бу ҳолат кўпроқ кузатилади. 

Юқоридаги салбий ҳолатларга гувоҳ бў-
ларканмиз, бунчалик исрофгарчиликларга 
йўл қўйиш бугун ёки куни кеча пайдо бўл-
маган, балки анча йиллар олдин бошлан-
ганини англаш қийин эмас. Аммо кишини 
ўйлантирадиган саволлар кўп. Нега ичим-
лик сув глобал муаммога айланиб бораёт-
ган бир пайтда юқоридаги каби ноқонуний 
фойдаланишларга кўз юмиб келинган?  

Мақола тайёрлаш жараёнида мутахас-
сислар ўринли фикрларни ҳам билдирди. 
Яъни соҳада назорат анча йиллар суст 
бўлгани ёки ўз ҳолига ташлаб қўйилган. 
Хулоса ўрнида, айтиладиган гаплар кўп. 
Лекин бу каби ўзибўларчиликка бефарқ 
қараб бўлмайди. Бундан, энг аввало, сиз 
ва биз — бутун халқимиз жабр кўради. 

Акбар РАҲМОНОВ,
“Янги Ўзбекистон” мухбири

Ватан ҳимояси, ватанпарварлик, маънавий-
ахлоқий тарбия ўзаро чамбарчас боғлиқ. 
Халқимизнинг тинч-осойишта ҳаётини 
қўриқлаш, ҳарбий хизмат ўташ бугунги 
ўсмирлар учун ҳаётий мақсад ва орзуга, ғурур 
ва ифтихорга айланди.

Янгидан барпо қилинган мазкур боғ ҳудуди 3,8 гектар. 
Кенг жамоатчилик, хусусан, ёшларнинг талаб ва 
таклифлари инобатга олинган ҳолда барпо этилган 
ҳарбий-ватанпарварлик боғида маданий ва маънавий 
озуқа берадиган ҳамда спортни тарғиб қилувчи 
майдончалар, ҳарбий техника ва қурол-аслаҳаларнинг 
кўргазмали намойиши келиб-кетувчиларда катта 
таассурот қолдириши табиий. 

Чироқчи туманида яшовчи Меҳмонқул 
(исми ўзгартирилган) фермерликни 
бошлаганига анча йил бўлди. Эллик 
гектарга яқин ер олиб, иш бошлаганида 
эски тракторидан бошқа айтарли техникаси 
йўқ эди. Ажратилган майдоннинг ярмига 
ғалла, ярмига пахта экиб, ҳосил етиштира 
бошлади. Аввалига бир-икки йил 
ҳисобини чиқаролмай, хирмоннинг чўғи 
паст бўлавергач, кайфияти тушиб кетди. 
Барибир ҳаракатдан тўхтамади. Бир оз 
қарзи бўлса-да, эплаб кетишига кўзи етди. 

НЕГА ИЧИМЛИК 
СУВ ГЛОБАЛ 

МУАММОГА АЙЛАНИБ 
БОРАЁТГАН БИР 

ПАЙТДА ЮҚОРИДАГИ 
КАБИ НОҚОНУНИЙ 

ФОЙДАЛАНИШЛАРГА 
КЎЗ ЮМИБ 

Маънавий-маърифий тарғибот ишида одамлар аввал-азалдан билган, тасаввур этган, 
миллатни тарбиялаш қоидасига айланган нарсаларни такрор-такрор қайтариш 

ўрнига миллий тараққиётимизга халақит қилаётган энг катта тўсиқ “инсоф” деган 
муқаддас ҳодиса билан боғлиқ эканини тушунтириш лозим, деб ўйлаймиз.

Бироқ бу ташкилий тадбирлар маъна-
вият ва маърифат соҳасининг мазмунида яқ-
қол ўз аксини кўрсата олмади. Шунинг учун 
ҳам давлатимиз раҳбари маънавий ҳаётда 
янги ислоҳотлар бошлаш лозимлигига бар-
чанинг диққатини қаратди. 

Хўш, “маънавий ҳаётда янги ислоҳотлар 
бошлаш”, деганда нимани тушуниш керак? 
Умуман, бу ислоҳотлар қандай натижа бера-
ди, унинг кўрсаткичлари борми? 

Бу жуда мураккаб саволлар. Иқтисодиёт, 
сиёсат, ижтимоий соҳалардаги ислоҳотлар 
натижаларини ушлаб кўриш, ҳис этиш, та-
саввур қилиш, англаш мумкин. Ҳақиқатан, 
бундай соҳалардаги ислоҳотлар махражини 
кўряпмиз, ҳис этяпмиз, тасаввур қиляпмиз. 
Халқимиз ушбу ислоҳотлардан рози бўл-
моқда. Чунки ана шу ислоҳотлар қамрови 
кенг, улар натижалари халқимиз турмуш 
тарзида, фаровонлик даражасида яққол кў-
риниб турибди.

Маънавият соҳасида-чи? 
Ҳали ижтимоий-маънавий ҳаётимизда 

турли ахлоқсизликлар, минг йиллар даво-
мида шаклланган қадриятларнинг емирили-
ши, одамлар ўртасидаги инсонпарварлик, 
эзгулик, меҳр-оқибат, саховат, бағрикенг-
лик, сабр-тоқат, шукроналик каби бошқа 
халқларда кам учрайдиган фазилатларнинг 
қадрсизланиш ҳолатлари бор экан, демак, 
бугунги маънавиятимиз янги ислоҳотларга 
эҳтиёж сезаверади. 

Мен “маънавий ҳаётда янги ислоҳот-
лар” деганда, энг аввало, бугунги маъна-
вият феноменини “кучли маънавият”га 
айлантиришни назарда тутаман. Янаям 
аниқроқ айтадиган бўлсак, кучли иқ-
тисод, кучли сиёсат, кучли ижтимоий 
сиёсат “кучли маънавият” билан уйғун-
лашмас экан, ундан таъсирли самарани 
кутиш амримаҳол. 

Хўш, унда “кучли маънавият”нинг ўзи 
нима? Бунинг учун “бугунги кундаги маъ-
навият” билан “кучли маънавият”нинг 
фарқини аниқлаб олишимиз лозим. Фикри-
мизча, бунинг айрим жиҳатлари қуйидаги-
лардан иборат: 

“Бугунги маънавият” кўпроқ ма-
салага назарий жиҳатдан эътибор бе-
ряпти. Кўп ҳолларда одамлар, айниқса, 
ёшларга улар биладиган, ўқиган, ҳар куни 
ота-онаси, мактабда ўқитувчиси томони-
дан айтиладиган гапларни такрорлашдан 
иборат бўлиб қоляпти. Маълум нарсалар-
нинг мунтазам равишда қайтарилавериши 
тингловчида “норозилик эффекти”ни 
шакллантирмоқда. 

“Кучли маънавият” эса масалага ама-
лий-прагматик нуқтаи назардан муноса-
батда бўлишни тақозо этади. Бунда аҳоли, 
шунингдек, ёшларнинг эшитган, ўқиган, 
ўзи билганларини реал ҳаётга жорий этиш 
йўлларини кўрсатади. 

“Бугунги маънавият”ни англашда маъ-
навий-маърифий, тарғибот ишларини са-
марали ташкил этиш, асосан, Маънавият 
ва маърифат маркази, унинг ҳудудий бў-
лимлари, шунингдек, таълим муассасалари 
томонидан олиб борилаётганини бу борада 
жамиятдаги барча мавжуд муаммоларни ба-
жаришнинг асосий йўли, деб тушунилмоқда. 

“Кучли маънавият” бутун Ўзбе-
кистон жамиятидаги маънавий-маъ-
рифий, тарғибот-ташвиқот ишлари-
ни кластерлаштиришни талаб этади. 
Маънавият, маърифат, тарбия соҳасида-
ги кластерлаштириш деганда бутун жа-
миятнинг шахс тарбиясига масъуллигини 
ошириш, “оила — мактабгача таълим 
муассасаси — мактаб — ўрта махсус 
таълим тизими — олий таълим — олий 
таълимдан кейинги таълим — маҳал-
ла — жамият” тизими тарзида интег-
раллашган ва ҳар бир тизимнинг ўзаро 
масъуллик мажбурияти борлигини тақозо 
этадиган жараён тушунилади. 

“Бугунги маънавият” инсондан кўпроқ 
маълум қоидалар, умумэътироф этилган 
таърифлар, тушунчаларни ёдлаб олишни 

Шунингдек, қатор мамлакатларда фуқа-
роларнинг қизиқишлари, истак-хоҳишлари, 
доимий равишда ўсиб борадиган эҳтиёж-
ларини социологик сўровномалар, аноним 
сўровлар, оғзаки суҳбатлар орқали аниқлаш 
амалиёти борлигини ва у жиддий ижобий 
натижалар бераётганлигини ҳам унутмас-
лик керак. 

Иккинчидан, аста-секинлик билан тар-
ғиботчиларнинг ихтисослашуви масаласига 
ҳам эътибор берадиган пайт келди, деб ўй-
лаймиз. Маънавият ва маърифат тарғибот-
чиси фаолиятининг мураккаблиги шундан 
иборатки, у ўз фаолиятида мамлакатнинг 
ички ва ташқи сиёсати, ижтимоий-иқтисо-
дий ҳаёти, маънавий-мафкуравий ҳолат, қў-
йингки, жамият ҳаётининг барча соҳалари 
бўйича одамларга малакали маълумот, ах-
борот бериши керак. 

Шубҳасиз, барча тарғиботчи ҳам ушбу 
масалалар бўйича мукаммал билим ва ама-
лиётга эга эмас. Бу эса тарғиботчидан ало-
ҳида танлаб олинган соҳа бўйича етарли 
билимни талаб этади. Бундай ихтисослаш-
ган тарғиботчиларни тайёрлаш учун бугун 
мамлакатимизда барча шароит мавжуд. 

Масалан, кейинги бир йил давомида 
ўз доимий ишларидан ажралмаган ҳолда, 
маънавий-маърифий тарғибот иши билан 
шуғулланувчи олимлар, маданият ва санъ-
ат ходимларини моддий рағбатлантириш 
тизими яратилди. Бошқа томондан, тарғи-
ботчиларни классификациялаш масаласи-
ни илмий, методик жиҳатдан таъминлашга 
йўналтирилган Республика Маънавият ва 
маърифат маркази ҳузуридаги Ижтимоий-
маънавий тадқиқотлар институти фаолият 
кўрсатмоқда. 

“Бугунги маънавият” барчани ий-
монга чақирувчи куч ҳисобланади. Биз 
бугун иймон деганда ишонч, эътиқод, фикр, 
ғоянинг ҳақиқатлигига ишонишни тушуна-
миз. Ушбу феномен ҳодиса инсон онги ва 
руҳиятига сингган, ундан мустаҳкам ўрин 
олган дунёқараш сифатида қудратли ҳа-
ракатлантирувчи кучга, инсон иродасини 
мустаҳкамловчи воситага айланган. Иймон 
туфайли инсон руҳи яхшилик сари интила-
ди, ижтимоий-сиёсий ҳаётнинг инсонийла-
шувида муҳим аҳамиятга эга бўлади. 

Маънавият тарғиботчилари ана шу жа-
раёнда фаол иштирок этмоқда, аҳоли, ай-
ниқса, ёшларни муқаддас туйғу ҳисобланган 
иймон-эътиқод руҳида тарбияламоқда. Бу 
ўзининг таъсирли ижобий натижаларини 
кўрсатаётир. Бу йўлдаги ишни давом этти-
риш керак. Бироқ бугун фақат иймонли бў-
лишнинг ўзи етарли эмасга ўхшайди. Уни 
инсоф деган яна бир муҳим феномен ҳодиса 
билан уйғунлаштириш керакдай. 

“Кучли маънавият” инсонни ҳақиқат-
га ишонтирадиган иймон билан бирга 
инсоф деган қадриятни уйғунлаштириш 
лозимлигини англатяпти. Акс ҳолда ижти-
моий тармоқларни тўлдириб ташлаётган 
салбий ҳолатлар, бойлик ортидан қувиш, 
хизмат лавозимларини суиистеъмол қилиш, 
давлат мулкини талон-торож этиш, миллий 
қадриятларимизга мутлақо зид бўлган ах-
лоқсизликлар учрармиди? Мамлакат Пре-
зиденти ва халқининг ишончини қозониш-
га, уларга сидқидилдан хизмат қилишга онт 
ичган айрим ҳокимлар, вазирлик, идора хо-
димлари инсофсизлик қилармиди? 

Шунинг учун ҳам маънавий-маърифий 
тарғибот ишида одамлар аввал-азалдан 
билган, тасаввур этган, миллатни тар-
биялаш қоидасига айланган нарсаларни 
такрор-такрор қайтариш ўрнига миллий 
тараққиётимизга халақит қилаётган энг 
катта тўсиқ “инсоф” деган муқаддас ҳо-
диса билан боғлиқ эканини тушунтириш 
лозим, деб ўйлаймиз. Кучли маънавият 
барчани инсофга чорлайдиган, уни қатъий 
эътиқодга айлантирадиган ҳодисага айла-
нади.

“Бугунги маънавият” одамларнинг 
турли маънавий-маърифий тадбирларга 

ташрифини “ташкил этадиган”, “юқори-
нинг топшириғини бажаришга” йўнал-
тирилган ҳодисага айланиб қолаётган-
дек. Тўғри, бу тадбирларда иштирок этган 
аҳолининг кўпчилиги ҳам маънавий-маъри-
фий, ҳам ижтимоий-сиёсий жиҳатдан ўз би-
лим доираларини кенгайтирмоқда. Одамлар 
бу тадбирлардан катта қониқиш олаётга-
нини ҳам асло яширмаяпти. Аммо бугунги 
ҳаёт ушбу тадбирларнинг тарбиявий жиҳат-
дан, аҳолининг ўз интеллектуал қобилияти-
ни янада ошириш нуқтаи назаридан хоҳиш, 
истак, эҳтиёжлар натижасида амалга оши-
рилишини талаб этмоқда. 

“Кучли маънавият” одамларни жо-
зибадорлиги билан ўзига жалб этади. 
Унинг кучи ўз “аудиторияси”га эгалиги-
да. Маданият, санъат соҳаларида, илм-фан 
жабҳаларида ушбу тизимларнинг ўз ауди-
торияси бўлгани каби кучли маънавият ҳам 
“ўз одамлари”га эга бўлади. Улар ўзлари 
учун лозим бўлган ва доимий фаолият кўр-
сатувчи “маънавият тўгараклари” атрофида 
бирлашади. Истак, майл, хоҳиш, эҳтиёж 
асосида ташкил этиладиган ва мунта-
замлилик мазмунига эга бўлган бундай 
кучли маънавият, шубҳасиз, кучли дав-
лат ва кучли фуқаролик жамиятининг 
маънавий-руҳий пойдеворига айланади. 

Шубҳасиз, юқоридаги фикрлар соф 
субъектив мазмунга эга. Уларни кимдир 
қабул қилади, кимдир рад этади. Бироқ 
бир нарса аниқ: биз ўз олдимизга кучли 
давлат ва кучли фуқаролик жамиятини 
барпо этиш мақсадини ривожланишнинг 
стратегик йўли сифатида қабул қилган 
эканмиз, уни кучли маънавиятсиз асло 
қуриб бўлмайди. 

Биз янги Ўзбекистонни барпо этар 
эканмиз, унинг шиддатига мос кела-
диган, одамларда билимни амалиётга, 
назарияни реал ҳаётий жараёнга, тасав-
вурни борлиққа айлантирадиган кучли 
маънавиятга эҳтиёж сезаверамиз. Кучли 
маънавият — ҳимоячи, фақат мудофаага 
асосланган ҳодиса эмас, у ҳужумкор иж-
тимоий-маънавий жараён сифатида на-
моён бўлиши лозим. 

Яна бир муҳим масалага эътибор бериш-
ни лозим топдик: бугун шиддатли жаҳоний 
жараёнлар мамлакатлар, турли жамиятлар 
қиёфасини ўзгартириб юбормоқда. Бу жа-
раёнлардан мамлакатимиз ҳам четда қол-
гани йўқ. Аммо, назаримизда, бир нарсага 
камроқ диққат қаратганга ўхшаймиз. 

Яъни иқтисодиёт соҳасида тўлиқ исло-
ҳотлар амалга оширилмоқда, сиёсат боби-
даги ижобий ўзгаришлар нафақат мамла-
катимиз фуқаролари орасида, айни пайтда 
бутун дунёда Ўзбекистоннинг “очиқ, праг-
матик, вазмин сиёсати” сифатида тан 
олинди, ижтимоий жабҳаларда, айниқса, 
таълим, соғлиқни сақлаш тизимларидаги 
янгиликлар эса халқимизда узоқ йиллар 
давомида тўпланиб қолган ва армонга ай-
ланган ният, мақсад, орзулар рўёбини таъ-
минлади. 

Бу борада барча соҳаларда инновацион 
ёндашувни, масалага хорижда тўпланган, 
илм-фан ютуқларига асосланган муноса-
батни кўришимиз мумкин. Илғор тажри-
балар, масалага ноанъанавий ёндашувлар 
мамлакатимиз ижтимоий-иқтисодий, сиё-
сий соҳаларини тубдан ўзгартириб юборди, 
қиёфасини янгилади. 

Бироқ маънавият ва тарбия масаласи-
да анъанавийлик тамойили устунлиги се-
зилаётганга ўхшайди. Бунинг, шубҳасиз, 
ижобий томонлари кўп. Бироқ иқтисодиёт-
да, сиёсатда, таълимда ва бошқа кўплаб 
жабҳаларда миллий менталитетимизга 
яқин, қадриятларимиз ўхшаш давлат-
ларнинг илғор тажрибаларини эгаллаёт-
ган ёшларимизга тарбия, маънавият ва 
маърифат соҳасида ҳам янги усулларни 
қўллаган ҳолда муносабатда бўлиш ма-
саласини ўйлаш вақти келмадимикан? 
Шу маънода, тарбияда ҳам мавжуд усул, 

йўл-йўриқларни трансформациялаш, соҳага 
инновацион ёндашувларни жалб этиш ке-
ракка ўхшайди. 

Масалан, биз тарбия тизимида кўпроқ 
жамоавийликни тарғиб этамиз. Бунинг мут-
лақо салбий томони йўқ. Ҳақиқатан, биз 
ҳар доим уюшган, жамоавийлик тамойили-
ни устун қўядиган халқмиз. Ушбу ҳақиқат 
доимо тарғибот ишларимизнинг марказида 
бўлган. Айни пайтда бугун алоҳида олинган 
аниқ шахснинг иқтидори, истеъдодисиз, қо-
билиятисиз бирор-бир жиддий ютуққа эри-
шиш мумкин эмас. 

Шундай экан, тарбиявий ишларимизда 
шахс “ўзлиги”, унинг “мени”ни топишга 
кўпроқ назар ташлашни мақсадга мувофиқ 
деб биламиз. Том маънодаги “ўзлик” шахс-
нинг билими, истеъдоди, ташаббускорлиги, 
масъулияти натижасида шаклланадиган 
ҳодиса. Турк олими Адем Гунешнинг фик-
рича, ҳақиқий “ўзлик” шахснинг ўзини 
бировларнинг айтган гаплари билан чек-
лаш қобилияти эмас, балки бировларсиз 
ҳам ўзи учун масъулиятни ўз зиммасига 
ола билиш қобилиятидир. 

Шу маънода, қизиқиши, истаги, хоҳи-
ши, эҳтиёжини эътиборга олмасдан ташкил 
этилган маънавий-маърифий тадбир учра-
шув иштирокчиларини бир хил фикрлаш, 
бир хил мушоҳада қилиш, бир хил хулоса 
чиқаришга ўргатиб қўйиши мумкинлигини 
назардан четда қолдириш мумкин эмас, деб 
ўйлаймиз. Бу, маълум маънода, тадбир иш-
тирокчиларининг “ўзлиги”ни англашга сал-
бий таъсир кўрсатиши мумкин. 

Яна бир масала тарбияда жазо билан 
боғлиқ. Юқорида номини келтирган турк 
олимининг ёзишича, бугун ёшларни жазо-
сиз тарбиялаш муҳим аҳамиятга эга. Унинг 
таъкидлашича, жазо қадрсизлик асосига қу-
рилган тарбия усулидир. 

Маълумки, инсоннинг моҳияти эркинли-
гида. Шунинг учун ҳам доимо эркинликка 
мойил. Назорат остида ушлаб туришга ҳа-
ракат қилинганда одам асабийлашади, жиз-
заки бўлиб қолади, шахсияти бузилади, ҳу-
дуддан ташқари хатти-ҳаракатларга мойил 
бўлади. 

Бола тарбиясида тўғри нуқтаи назар — 
болани назорат остида ушлаб туриш, уни 
бошқариш эмас, балки босқичма-босқич 
ўзини бошқаришга ёрдам беришдир. Фар-
зандларини бошқариш учун доимий назо-
рат ролини ўз зиммасига олган ота-оналар 
бирмунча вақт ўтгач, бунинг иложи йўқ 
эканини англаб етади. Буни англаб етгунга 
қадар ўтадиган вақт бола ва ота-она ўртаси-
даги муносабатларни бузади. 

Мазкур нуқтаи назарнинг маълум маъ-
нода тўғри эканини ўзимиз ҳам биламиз. 
Аммо ҳар доим ҳам унга амал қилавермай-
миз. Бугун дунёнинг барча мамлакатлари 
олдида турган энг катта муаммо ҳам ёшлар 
тарбияси масаласидир. Бу муаммони ҳал 
эта олган ҳар қандай давлат ўз келажагини 
таъминлай олди, дейиш мумкин. Мазкур 
масалада вақтни бой берган, ишни пайсалга 
солганлар эса қаттиқ афсус чекиши яқин ва 
узоқ тарихдан ҳаммага аён. 

Биз юқорида кучли давлат ва кучли фу-
қаролик жамиятига кучли маънавиятнинг 
уйғунлиги хусусидаги фикрларимизни баён 
этдик. Дарҳақиқат, кучли маънавият бу-
гунги ёшларимизни ижтимоий тармоқ-
ларнинг қармоғига илиниб қолишдан ас-
райди, уларнинг ижтимоий фаол, сиёсий 
сергак, ғоявий-мафкуравий жиҳатдан 
мустаҳкам бўлишига, маънавий-ахлоқий 
ва руҳий қудратини оширишга имкон бе-
ради. 

Кучли маънавият барчамизни мил-
лий ахлоқимизнинг емирилиши, миллий 
қадриятларимизнинг қадрсизланиши, 
ички ва ташқи таҳдидлар хавфи таъси-
рига қарши курашишга сафарбар этади-
ган қудратли кучга айланади. 

Мен “Кучли маънавият”ни шундай 
 тушунаман. 

Мулоҳаза

Абдухалил МАВРУЛОВ, 
тарих фанлари доктори, 
профессор

Бошланиши 1-бетда

ИСТАК, МАЙЛ, ХОҲИШ, ЭҲТИЁЖ АСОСИДА 
ТАШКИЛ ЭТИЛАДИГАН ВА МУНТАЗАМЛИЛИК 
МАЗМУНИГА ЭГА БЎЛГАН БУНДАЙ КУЧЛИ 
МАЪНАВИЯТ, ШУБҲАСИЗ, КУЧЛИ ДАВЛАТ ВА 
КУЧЛИ ФУҚАРОЛИК ЖАМИЯТИНИНГ МАЪНАВИЙ-
РУҲИЙ ПОЙДЕВОРИГА АЙЛАНАДИ. 

олиш, яхшилик қилиш каби азалий қадрият-
лар шаклланган. Аҳолини, айниқса, ёшлар-
ни шундай қадриятлар руҳида тарбиялаш 
миллий тарбиямизнинг асоси бўлиши ло-
зим. 

“Кучли маънавият” эса инсон учун му-
ҳим бўлган ҳис-туйғу, руҳият билан баро-
бар ақл-тафаккурга суянишни ҳам талаб 
этади. Ақл инсон учун ўйлаш, фикрлаш, 
англаш, хотирлаш, хулоса чиқариш имкони-
ни берадиган натижа, ноёб маънавий қоби-
лият. 

Бугунги дунёнинг тобора глобаллашиб 
бориши, ахборот оқимининг ҳаддан ташқа-
ри кўпайиб кетиши фақат ақл-идрок, эзгу 
ғояларга содиқлик билангина миллат соф-
лигини, мамлакат барқарорлигини таъмин-
лаш мумкинлигини айни ҳақиқатга айлан-
тирмоқда. Шу маънода, кучли маънавият 
инсоннинг дунёга бўлган муносабатини 
аниқлаш, ўз хатти-ҳаракатларига баҳо бе-
ришда фақат ва фақат ақлга суяниш мақсад-
га мувофиқлигидан далолат беради. 

“Бугунги маънавият” барчани бир 
зарб билан, оммавий равишда тарбия-
лашга уринмоқда. Тадбирларга ёш ҳам, 
кексалар ҳам, тарбияга муҳтож йигит-қиз-
лар ҳам, мактаб ўқувчисию муаллимлари 
ҳам, масжид имоми, катта ҳаётий тажрибага 
эга ҳожи оталару ҳожи оналар биргаликда 
таклиф этилмоқда. Уларнинг қизиқиш ва 
эҳтиёжлари эса ўрганилмаяпти. 

Бу эса тадбир иштирокчиларида вақт-
нинг бекорга ўтказилаётганидан муайян 
даражада норозилик, бефарқлик, тарғибот-
чи сўзига нисбатан лоқайдлик ҳолатларини 
пайдо қилмоқда. Турли тоифалардаги одам-
ларнинг турфа қизиқишларининг эътиборга 
олинмаслиги ушбу учрашувларнинг аҳа-
миятини пасайтиряпти. 

“Кучли маънавият” эса мазкур масала-
га мутлақо янгича муносабатни талаб қила-
ди. Назаримизда, бунинг учун, энг аввало, 
тарғибот соҳасида дифференциялашув 
жараёнини ташкил этиш керак. Маъ-
лумки, дифференциялашув ихтисослашув 
деган маънони ҳам беради ва бунда даст-
лаб бир хил элементлардан иборат бўлган 
тизимнинг сифат жиҳатдан фарқ қиладиган 

бир қанча қисмларга ажралиб кетиши ту-
шунилади. Ҳақиқатан, бир туркум ичидаги 
нарсаларнинг бир-бирига ўхшашлиги ва 
бошқа туркумдаги нарсалардан фарқлани-
шига қараб, нарса ёки ҳодисаларни туркум-
ларга ажратиш бугун жуда муҳим аҳамиятга 
эга. 

Худди шу аснода бугунги маънавият ва 
маърифат ишларини, тарғибот тадбирла-
рини ҳам дифференциялашни ҳаётнинг 
ўзи талаб қилмоқда. Бунда икки жиҳатга 
эътибор бериш лозим. Биринчидан, катта 
жамоанинг ичидан ким қандай тарбияга 
муҳтож эканини аниқлаб олиш лозим. Бу, 
шубҳасиз, мушкул иш. Чунки кимнинг ўй-
хаёлида қандай фикр, режа, мақсад борли-
гини аниқлаш амримаҳол. 

Бироқ шу масалага маҳалла кесимида 
эътибор берадиган бўлсак, унда маҳалла 
фаоллари, ёши улуғ кексалар, зеҳни ўткир 
зиёлилар қайси инсоннинг қандай сифат-
ларига кўпроқ аҳамият бериш кераклигини 
биладилар. Тадбирларни ташкил этишда 
уларнинг фикр-мулоҳазаларига қулоқ ту-
тиш мақсадга мувофиқ. 

талаб этмоқда. Бу эса тингловчида, тадбир 
иштирокчисида “тадбирбозликдан зери-
киш” ҳолатини юзага келтирмоқда. 

“Кучли маънавият” энди инсондан 
эшитган, томоша қилган воқеа-ҳодисалар-
ни таҳлил қилишни, хулоса чиқаришни, бу 
хулосалар натижасида ўз фаолиятини ян-
гича усулларда олиб боришни талаб этади. 
“Кучли маънавият” шахсни ўз тафаккур 
тарзини такомиллаштиришга ундайди. 
Тараққиёт, дунёни англаш, унга тўғри му-
носабатни шакллантириш ҳам шахс тафак-
кур тарзига бевосита боғлиқ. Шу маънода, 
кучли маънавият, аслида, соғлом тафаккур-
ни юзага келтирувчи таъсирчан омил ҳисоб-
ланади. 

“Бугунги маънавият” кўпроқ одамлар-
нинг онги, тафаккур тарзига салбий таъсир 
этувчи ғоявий-мафкуравий зуғумларнинг 
урчиб кетаётганидан, турли ички ва ташқи 
таҳдидлар кўпайиб бораётганидан огоҳ эта-
диган ва шу аснода жамиятни мазкур бало-
қазолардан сақлаб қолишнинг ҳимоявий 
воситаси сифатида майдонга чиқмоқда. 

“Кучли маънавият” эса халқимизни 
бир бутун бўлиб, дунёнинг қатор мамла-
катларида, айниқса, Ғарб оламида тобора 
тез шаклланиб келаётган эркинлик ғояси 
остида пайдо бўлаётган ахлоқсизлик фалса-
фасига, “жинсий эркинлик” шиори натижа-
сида оила каби муқаддас ижтимоий инсти-
тутнинг емирилишига, кучли жамоавийлик 
асосига қурилган ўзбек жамиятида айрим 
индивидуалистик қарашлар тизимининг 
пайдо бўлишига қарши сафарбар этишни 
ҳужумкорлик асносида ташкил этади. 

“Бугунги маънавият” одамларда тур-
ли ташкилотлар, маҳаллаларда ташкил 
этилаётган маънавий-маърифий тарғибот 
ишлари билангина чекланиш, навбатдаги 
шундай тадбирлардан бегоналашув ҳисси-
ни уйғотади. 

“Кучли маънавият” инсонда маъна-
вий-руҳий эҳтиёжни шакллантиради. 
Таъкидлаш лозимки, эҳтиёж, энг аввало, 
инсоннинг аниқ мақсадлар йўлидаги фаол 
ҳаракати, онгли фаолияти. Эҳтиёж шахс-
нинг идрок этиш фаолияти шарт-шароити 
ва натижасидир. Бу шахснинг фикрлаш, 

сезги ва иродага таъсир кўрсатувчи аниқ 
ҳолати. 

Яна таъкидлаш керакки, эҳтиёж, шахс-
нинг фаоллик манбаи, у туфайли истак ва 
таассуротлар пайдо бўлади.

Кучли маънавият шахсда соғлом эҳтиёж-
ни шакллантиради. Эҳтиёж — йўқлигида 
етишмаётган ва қондирилганда енгил-
лик ҳиссини уйғотадиган хатти-ҳаракат. 
Эҳтиёж ривожланишнинг асосий ҳаракат-
лантирувчи кучидир. 

“Бугунги маънавият” кўпроқ инсон-
нинг ҳис-туйғуларига, руҳиятига суя-
нади. Шунингдек, маънавий-маърифий 
соҳадаги ишларимиз, амалга ошираётган 
тадбирларимиз кўпроқ инсон руҳияти, 
ҳис-туйғуларига таъсир қилади. Бу ижобий 
ҳолат. Биз, ўзбеклар учун азал-азалдан ки-
шининг қалб кечинмалари, ҳис-туйғулари, 
ички дунёси, маънавий қиёфаси, ўй-фикр-
лари, мақсад ва маслаклари, кайфияти усту-
вор аҳамият касб этиб келган. 

Бунинг натижаси ўлароқ, халқимизда 
бир-бирига нисбатан хайрихоҳлик, ўзаро 
ишонч, ҳамдардлик, самимийлик, кўнгил 

ҚАНДАЙ ШАКЛЛАНАДИ?

Халқаро экспертлар фикрича, дунёда кузги буғдой, гуруч ва бошқа 
асосий озиқ-овқат экинлари бўйича ҳосилдорлик 2030 йилда 4 фоиздан 2050 йилда 

7-14 фоизгача камайиши кутилмоқда. 4 КЎЗГУ

Юртим

ОЛИМЛАРИМИЗ ТАДҚИҚОТЛАРИ ТУФАЙЛИ 
ҲОСИЛДОРЛИГИ ГЕКТАРИДАН 82 ЦЕНТНЕРГА 
ЕТАДИГАН БИТТА ТЕЗПИШАР, 74 ЦЕНТНЕРДАН КЎПРОҚ 
ГУРУЧ ОЛИШ МУМКИН БЎЛГАН БИТТА ЎРТАПИШАР, 
САЛКАМ 80 ЦЕНТНЕР ҲОСИЛ БЕРАДИГАН БИТТА 
КЕЧПИШАР НАВ ЯРАТИЛДИ.  

Илм-фан

Боғдорчилик

Дарҳақиқат, шоли тарихан кўплаб халқ-
ларнинг ижтимоий, иқтисодий фаровонлиги 
ҳамда озиқ-овқат хавфсизлигида алоҳида аҳа-
мият касб этган. Шу нуқтаи назардан, шолини 
стратегик маҳсулотлардан бири, десак бўла-
ди. Марказий Осиё ҳудудида Ўзбекистондаги 
Холчаён манзилгоҳидан топилган шоли қол-
диқлари энг қадимги қазиб олинган археоло-
гик ёдгорликлар билан тасдиқланади. Шоли 
мамлакатимизда ҳам қимматли экин сифатида 
эътироф этилади. Аждодларимиз якка танлаш 
йўли билан бир қатор навлар яратган, улардан 
юқори ҳосил олиш технологиясини ишлаб 
чиққан ҳамда ортиқча маҳсулотни қўшни эл-
ларга сотган.

Сўнгги йилларда мазкур соҳани янада ри-
вожлантиришга алоҳида аҳамият берилаёт-
гани ушбу анъаналарни янги босқичга олиб 
чиқмоқда. Жумладан, Президентимизнинг 
2021 йил 2 февралдаги “Шоли етиштириш-
ни янада ривожлантириш чора-тадбирлари 
тўғрисида”ги қарорида уни парваришлаш,  
сақлаш, қайта ишлашнинг узлуксиз ҳамда 
самарали тизимини такомиллаштириш, ички 
истеъмол бозорини гуруч маҳсулотлари билан 
барқарор таъминлаш ва экспорт салоҳиятини 
ошириш билан бирга, илмий тадқиқот ишла-
рини кучайтириш, тармоққа сув тежайдиган 
технологияларни кенг қўллаш бўйича аниқ 
вазифалар белгилаб берилган. Зеро, шоли энг 
кўп сув талаб қиладиган экин, сувнинг қадри 
эса бугун тобора долзарб бўлиб бормоқда.

Буни давлатимиз раҳбари 4 январь куни 
қишлоқ хўжалигида сув ресурсларидан фой-
даланиш самарадорлигини оширишга қа-
ратилган таклифлар тақдимоти билан тани-
шиш жараёнида ҳам алоҳида қайд этди. 

Сув танқислиги тобора кучаяётган бугунги 
замонда мамлакатимизда уни қадрлаш, тежаб 
фойдаланишга алоҳида эътибор қаратилмоқ-
да. Кейинги йилларда 472 минг гектар ер 
томчилатиб ва 48 минг гектар ёмғирлатиб су-
ғоришга ўтказилиб, 97 минг гектарда бошқа 
сув тежовчи технологиялар жорий қилингани, 
кўрилган чора-тадбирлар натижасида бирги-
на 2023 йилда 2 миллиард куб метр сув те-
жалгани айтилди. Аммо бу борада ҳали қили-
ниши лозим бўлган ишлар ҳам кам эмаслиги 
таъкидланиб, камчиликларни бартараф этиш 
зарурлиги қайд этилди. 

Халқаро экспертлар фикрича, дунёда куз-
ги буғдой, гуруч ва бошқа асосий озиқ-овқат 
экинлари бўйича ҳосилдорлик 2030 йилда 4 
фоиздан 2050 йилда 7-14 фоизгача камайиши 
кутилмоқда. Бундай ҳолатдан чиқиш учун 
Ўзбекистонда илм-фанга эътибор кучайти-
рилиб, сувтежамкор экин турлари ва навла-
рини яратиш, такомиллаштириш, бу борада 
дунё тажрибасидан кенг фойдаланишга кат-
та эътибор қаратилаётгани  эътирофга лойиқ. 

Маълумки, маҳаллий технологияга асос-

— Боғбонлар Бахмал олмасининг такрор-
ланмас таъмини тоғ иқлими, тоза сув ва туп-
роқ таркиби билан боғлайди, — дейди “Қўш-
чинор меваси” фермер хўжалиги раҳбари 
Бахтиёр Аҳмедов. — Бу гапда жон бор. Айнан 
тоғ иқлими ҳосилдорликни оширишнинг асо-
сий омилларидан бири. Шу боис, туманимиз 
бугунги кунда боғдорчилик ва узумчиликка 
ихтисослаштириляпти.

 Бахмал туманининг табиий иқлимидан келиб 
чиқиб, соҳани ривожлантиришга давлатимиз то-
монидан катта эътибор қаратилмоқда. Томорқа 
ва фермер хўжаликларини қўллаб-қувватлашга 
имтиёзли кредитлар ажратилмоқда. 

— Бугунги кунда Бахмалда 27 минг 115 
томорқачи мавжуд бўлиб, улар ихтиёрида  
5328 гектар томорқа ер майдони бор, шундан 
3308 гектари кўп йиллик дарахтзорлар, — 
дейди Бахмал тумани Фермер, деҳқон хўжа-
ликлари ва томорқа ер эгалари кенгаши мута-
хассиси Бобур Маҳрамов. — 601 фермер 6251 
гектар боғ майдонига эга. 1519 гектар май-
донда томчилатиб суғориш жорий этилган. 
Улардан 51 минг 34 тонна мева етиштириш 
режалаштирилган. 3273 гектар олмазордан 50 
минг 373 тонна ҳосил олишни мўлжаллаяп-
миз. 

Уни етиштиришнинг инновацион усуллари

Шоли дунёда озиқ-овқат хавфсизлигини 
таъминлашда учинчи, ҳосилдорлиги бўйича эса 
биринчи ўринни эгаллайди. Янада эътиборлиси, 
у инсониятнинг асосий озуқаси бўлган дон 
экинлари орасида ҳам ҳосилдорлиги ортиб 
бораётган ягона экин тури ҳисобланади. 

Маъсуджон САТТОРОВ, 
Шоличилик илмий-тадқиқот институти директори,

қишлоқ хўжалиги фанлари доктори, профессор

ланиб шоли етиштиришда ўсимликларнинг 
асосий ўсиб-ривожланиш даври доимий 5 
сантиметрдан 20 сантиметргача чуқурлик-
даги сув остида бўлиб, бир гектарга ўртача 
24-27 минг куб метргача, яъни жуда кўп миқ-
дорда сув талаб этилади.

Хўш, бундай шароитда нима қилмоқ ке-
рак? Бугун кўпчиликни шу савол ўйлантир-
моқда ва бу табиий ҳол. Чунки Ўзбекистонда 
ҳам бошқа давлатлардаги сингари гуруч кўп 
истеъмол қилинади. Ахир ош билан боғлиқ 
миллий удумларимиз бисёр. Буни ўзимизга 
хос бағрикенглик ҳамда меҳр-оқибат, дўст-
лик ришталарига боғлаймиз. Қолаверса, ҳо-
зир ўзбек паловини билмайдиган давлат ҳам 
деярли йўқ.  Шундай экан, бу борада қандай-
дир чоралар кўриш, масалага ечим топиш 
зарур.

Шоли мелиоратив экин ҳисобланиб, ўрта 
ва кучли шўрланган тупроқда ўсувчи бошқа 
қишлоқ хўжалиги экинлари учун фойдала-
ниб бўлмайдиган  шўр сувда ҳам яхши ҳосил 
беради. Шу билан бирга, қўлланган шоли 
етиштириш технологияси тупроқнинг шўр-
ланиш даражасини пасайтиради. Қолаверса, 
кучли шўрланган сувга чучук сувни олим-

ларимиз тавсия этган нисбатда қўшиш йўли 
билан миқдорни янада ошириш имконияти 
ҳам мавжуд. Шўрланган ерларни ювиш ҳам-
да шоли етиштириш ҳисобига тупроқнинг 
мелиоратив ҳолати чиндан ҳам яхшиланади. 

2022 йилда республикамиз бўйича 118 
минг 730 гектар ерда шоли етиштирилди. 
Ўртача ҳосилдорлик 48,9 центнерни ташкил 
этиб, қарийб 517 минг тонна  гуруч ҳосили 
олинди.  

Энди юртимизда шолини аввалгидек 
эмас, илмий-амалий асосланган қатъий сув 

тежовчи тизим асосида етиштириш керак. 
Қандай қилиб? Буни қисқача таснифлаймиз: 

биринчидан, барча ҳудудда шоли экил-
маслиги мумкин. Бунинг асосий сабаби бе-
восита ҳудуднинг сув таъминотига боғлиқ;

иккинчидан, шолини имкон даражасида, 
асосан, шўрланган ерларда мелиоратив экин 
сифатида етиштириш;

учинчидан, Ўзбекистонда шоличи-
ликни ривожлантириш 2023-2030 йиллар 
стратегияси асосида аввалгидай минглаб 
гектарда эмас, балки босқичма-босқич 
янги навларни, илғор, ресурстежамкор 
инновацион  технологияларни қўллаш 
орқали ҳосилдорлик ва сифатни ошириш 
талаб этилади. 

Шунингдек, дунё шоличилигининг илғор 

амалиёти, кўчат усулида шоли етиштириш 
технологиясини давлат кўмаги билан бос-
қичма-босқич кенг жорий этиш мақсадга 
мувофиқ. Чунки бу технология орқали икки 
марта, яъни бир гектар ердан ўртача 10-12 
тонна ҳосил олиш тадқиқотларини шоликор 
вилоятларда синаш ишлари кенгайтирилади. 
Органик шоли етиштириш бўйича бошланган 
комплекс тадқиқотлар жадаллаштирилади. 

Шулар асосида бугунги кунда юқори ма-
лакали мутахассислар тайёрлаш мақсадида 
шоличилик ривожланган халқаро илмий 

марказ ва ташкилотлар билан ҳамкорлик 
йўлга қўйилди. Жумладан, Филиппиндаги 
Халқаро шоличилик институти (IRRI), Осиё 
шоличилик конгресси (CORRA), Жанубий 
Корея, Хитой, Вьетнам, Япония, Россия, Ин-
донезия, Непал, Бангладеш, Ҳиндистон каби 
давлатларнинг илмий муассасалари билан 

меморандумлар имзоланиб, илмий тадқиқот 
ишлари йўлга қўйилди.

Эътиборга молик яна бир жиҳат, Ўзбекис-
тон ўтган йили Ҳиндистон, Бангладеш, Не-
пал, Камбоджа, Шри-Ланка, Бутан, Вьетнам, 
Филиппин ва Фиджи каби давлатлар қатори-
да “Seed without border”, яъни Чегара билмас 
уруғлар ташкилотига аъзо бўлди.

Жанубий Кореянинг KOPIA маркази 
билан ҳамкорликда шоличилик соҳасини 
янада ривожлантириш, замонавий ресурсте-
жовчи илғор инновацион технологияларни 
жорий этиш ҳамда мавжуд лабораториялар-
ни замонавий жиҳозлаш мақсадида 2024-
2028 йилларга мўлжалланган 3,7 миллион 
АҚШ долларилик келишувга эришилган 
эди. Ушбу лойиҳа орқали Ўзбекистон шо-
личилик тарихида биринчи маротаба бир 
гектар майдондан икки марта ҳосил олиш 
бўйича кўчат усули тадқиқотлари дала ша-
роитида босқичма-босқич олиб борилди. 
Бунда водий вилоятлари кластер, деҳқон ва 
фермер хўжаликлари мутахассис-раҳбарла-
ри, Андижон қишлоқ хўжалиги ва агротех-
нологиялар институти профессор-ўқитув-
чилари, магистрант, докторантлари фаол 
иштирок  этди.  

Тадқиқ этилаётган тажрибаларнинг энг 
муҳим босқичлари “Янги Ўзбекистон” газе-
тасида ўз муддатида малакали ёритилиши, 
мамлакатимиз, қолаверса, Марказий Осиё 
давлатларида ҳам тарғиб этилишига ёрдам 
берди. Мазкур янгиликдан хабар топган шо-
ликор мутахассислар расмий ва норасмий 
равишда келиб, даладаги шолининг ҳақиқий 
ҳолати билан танишди. Насиб этса, яқин 
кунларда бу борадаги тўлақонли сарҳисоб 
мақола ҳам шоличилик соҳасида янгилик 
бўлади.  

Шундай бўлса-да, ушбу лойиҳа хусуси-
да яна бир бор тўхталиб ўтиш  ўринлидир. 

Чунки унинг шоличилик ва озиқ-овқат хавф-
сизлигида аҳамияти катта. Хуллас, дастлабки 
натижалар самарали бўлди. Яъни Андижон 
вилояти Избоскан туманидаги “Нодирбек” 
фермер хўжалиги майдонларида апрель ойи-
да кўчат усулида парваришланиб, экилган 
шоли июль ойида ўриб олингач, иккинчи ҳо-
сил учун яна кўчат усулида шоли кўчатлари 
қадалди. Бунда биринчи экиндан гектарига 
65 центнер, иккинчисидан эса 55 центнер — 
жами 120 центнер ҳосил олишга муваффақ 
бўлинди. Бундай натижага Ўзбекистонда 

биринчи марта эришилди. Айни пайтда тад-
қиқотларни такомиллаштириш ҳамда синов 
тажрибаларини кенгайтириш мақсадида 
жорий йилда Жанубий Кореянинг KOPIA 
маркази ҳамкорлигида Хоразм, Андижон, 
Наманган, Тошкент ва Сурхондарё вилоятла-
рида шу усул давом эттирилмоқда.  

Шунингдек, лойиҳа доирасида Фи-
липпиндаги Халқаро шоличилик инсти-
тутидан сув кам талаб этадиган ва шўрга 
чидамли 521 дона нав намуналари олиб 
келинди. Ушбу хорижий шоли гермоплаз-
малари орасидан Тошкент, Наманган ва 
Хоразм вилоятлари шароитида ҳосилдор-
лиги юқори, шўрга чидамли бошланғич 
манбаларни танлаб олиш бўйича интенсив 
равишда лаборатория ва дала тажрибала-
ри олиб борилмоқда. Улардан тупроқ-иқ-
лим шароитимизга моси танлаб олиниб, 
такомиллаштириш йўли билан янги ма-
ҳаллийлаштирилган навлар яратилади. 
Натижада стресс омилларга чидамли 70-
75 центнер ҳосил олишга эришиш режа-
лаштирилган. 

Дастлабки синов натижаларига кўра, 
янги хорижий навларда кўчат экиш усулини 
қўллаш билан бирга, гектарига 7,5-8,5 минг 
куб метр сув сарфланиши, такомиллашти-
рилган суғориш технологиясини қўллашда 
эса гектарига 14-23 минг куб метргача сув 
сарфланиши аниқланди. Ушбу тажрибалар 
интенсив равишда давом эттирилмоқда. 
Ўзбекистонда шолининг асосий қисми туп-
роқ-иқлим ва сув таъминоти оғир, шўр туп-
роқли Хоразм вилояти ва Қорақалпоғистон 
Республикаси ҳудудида етиштирилишини 
инобатга олсак, бу жуда муҳим қадамдир. 
Қолаверса, сўнгги пайтларда кескин иқлим 
ўзгариши туфайли энг яхши маҳаллий нав-
ларимизнинг чидамлилиги ҳам, ҳосилдор-
лиги ҳам камайиб бормоқда.  

Тўғрисини айтганда, дунё стандартла-
рига мос бўлган замонавий лидер навларга 
нисбатан маҳаллий навларимизда бир қатор 
камчиликлар аниқланди: ўсимлик бўйи 30-40 
сантиметр, тупланиш даражаси паст, пояси 
нозик, эгилувчан, барг сатҳи кичикроқ ва тў-
лиқ рўваклаш ҳамда дон шаклланиш даврида 
барглар тик наштарсимон каби эмас, балки 
эгилувчанлиги сабабли фотосинтез маҳсул-
дорлиги кам, ҳосил пишиш даврида кўплаб 
ҳолатларда ётиб қолишга мойил. Ана шу мор-
фо-биологик камчиликларни бартараф этиш 
учун маҳаллий навларга янги, бизда ҳали қўл-
ланмаган ирсий генлар гермоплазмаларини 
киритиш ёки хорижий навларни ишлаб чиқа-
ришга жорий этиш зарурати туғилди. 

Маълумки, янги нав яратиш осон иш 
эмас,  узоқ муддат талаб этадиган жараён. 
Истеъмол учун эса гуруч жуда зарур. Гу-
руч импорти ҳозирги таҳликали даврда 
жуда қиммат ҳамда кафолатланган эмас. 
Демак, хорижий навларни ўрганиш, тан-
лаш ва маҳаллийлаштириш муаммони 
тезкор ва оқилона ҳал этиш йўли ҳисоб-
ланади. Шуларни инобатга олган ҳолда, 
Хоразм вилояти шароитида 67 та, жумла-
дан, Хитойдан 27 та, Вьетнамдан 14 та, 
Жанубий Кореядан 5 та, Россиядан 2 та 
ҳамда маҳаллий 2 та шоли навларини си-
наш, танлаш, танланган уруғларни кўпай-
тириш мақсадида кенг қамровли экологик 
синов тажрибалари ўтказилди. Натижада 
Хоразм шароитида етиштириш учун Хи-
тойнинг иккита, Вьетнам ва Россиянинг 
биттадан нави танлаб олинди.  

Шу билан бирга, олимларимиз тадқиқот-
лари туфайли ҳосилдорлиги гектаридан 82 
центнерга етадиган битта тезпишар, 74 цент-
нердан кўпроқ гуруч олиш мумкин бўлган 
битта ўртапишар, салкам 80 центнер ҳосил 
берадиган битта кечпишар нав яратилди.  

Умуман, тадқиқотлар доирасида селек-
цион қимматли кўрсаткичлар комплексига 
эга бўлган жами 17 та хорижий ва маҳаллий 
шоли нави танлаб олиниб, уларнинг бир-
ламчи уруғчилигини ташкил этиш ишлари 
йўлга қўйилди. 

Ҳозир танлаб олинган намуналар устида 
Хитой Халқ Республикаси Миллий шоличи-
лик илмий-тадқиқот институти ҳамда ЎзФА 
Геномика ва биоинформатика марказида па-
раллел равишда генетик таҳлиллар олиб бо-
рилмоқда.

2023 йилда эртапишар “Биллур” ва ўр-
тапишар “Садаф” маҳаллий навлари давлат 
реестрига киритилиб, патент олиш учун Ин-
теллектуал мулк агентлигига талабнома юбо-
рилди. Шунингдек, кўп йиллик изланишлар 
натижасида турли салбий омиллар — сувсиз-
лик, шўрланиш, юқори ва паст ҳароратларга 
чидамли, ирсий кўрсаткичлари жиҳатидан 
маҳаллий навлардан кескин фарқланувчи 
хорижий навлар асосида биринчи маротаба  
модификацияланган “Йўлдош” ва “Манзур” 
навлари яратилди. Улар Қорақалпоғистон 
Республикаси ҳамда Хоразм вилояти шарои-
тига мослаштирилган.

Бундай ишлар рақобатини таъминлаш-
да ёш мутахассисларнинг ўрни катта. Шу 
боис, Ҳиндистон, Хитой, Жанубий Корея, 
Филиппин, АҚШ, Вьетнам, Франция, Россия 
ва бошқа давлатларнинг етакчи шоличилик 
марказлари билан илмий алоқалар боғлан-
моқда. Ўзаро фойдали тадқиқотлар олиб бо-
рилиб, тажриба алмашилмоқда.   

Тарихий илмий манбаларда қайд этили-
шича, гуруч инсон организми учун таъми, 
тўйимлилиги (3594 ккал), сифати ва яхши 
ҳазм бўлиши (96 фоиз) билан алоҳида аж-
ралиб туради. Унинг таркибидаги оқсил, 
фосфорли бирикма ва витаминлар сало-
матлик учун муҳимлигини яхши биламиз. 
Овқат ҳазм қилиш билан боғлиқ жуда кўп 
хасталикларга “биринчи ёрдамчи” сифа-
тида гуруч ва гуруч қайнатилган сувга 
мурожаат қилиниши бежиз эмас. Асосий 
миллий таомларимиз ҳам гуруч билан боғ-
лиқ. Демак, гуруч зарур маҳсулот. Шоли-
корларимиз томонидан ҳар йили 350-500 
минг тоннагача турли навли гуруч халқи-
миз дастурхонига тортиқ этилади. Албатта, 
бу юртимиз аҳолиси эҳтиёжини тўлиқ қон-
дира олмайди. Бугунги кўрилаётган чора-
лардан асосий мақсад эса сув тақчиллиги 
шароитида шоли экиладиган майдонларни 
қисқартириш, лекин ялпи ҳосил ҳажмини 
камайтирмасликдир.      

БАХМАЛ ОЛМАСИНИНГ 

Ёз ва куз мавсумларида ўз мевасини 
бободеҳқонларга тортиқ этган мевали дарахтлар 
қиш фаслида ором олиб, келгуси йил ҳосилига куч 
тўпламоқда. Бозорларимизда эса худди ёздагидек 
барча ноз-неъматларни учратиш мумкин. 
Расталардаги турли мевалар киши кўзини 
қувонтиради. Улар орасида Бахмал олмалари ҳам 
бор, албатта. Ўзининг мазаси ва кўриниши билан 
харидорларни жалб этаётган Бахмал олмаси бугун 
нафақат юртимизда, балки хорижда ҳам талабгир 
бўлиб бормоқда. Бу, аввало, уста боғбонларнинг 
меҳнати, қалб қўри ва меҳри самарасидир.

Деҳқон ва боғбонлар яратилаётган имконият-
лардан унумли фойдаланиб, боғдорчиликни ри-
вожлантиришга катта ҳисса қўшмоқда. Кенжа-
бой Орзиқулов “Bakhmal fruit growing” фермер 
хўжалигини тузиб, сув тежовчи технологиялар 
асосида интенсив усулдаги боғ ва токзор лойи-
ҳасини амалга оширмоқда. Жами 77 гектар боғ 
ва токзорнинг 24 гектари олма, 31 гектари гилос 
ва 22 гектари ток кўчатларидан иборат. Жорий 
йилда 600 тонна олма, 50 тонна гилос ва 120 тон-
на узум олиш мўлжалланмоқда.

Туманда етиштирилган мева ҳосилини қайта 
ишлашга алоҳида эътибор берилмоқда. “Baxmal 
natural juice” МЧЖ томонидан умумий қиймати 
44,9 миллиард сўм бўлган олмани қайта ишлаш 
лойиҳаси ишга туширилди. Жорий йилда аҳоли 
ва фермер хўжаликларида етиштирилган 30 минг 
тонна олма қайта ишлаш учун қабул қилинди. 
Бунинг натижасида деҳқон ва аҳоли 21 миллиард 
сўм қўшимча даромад олишга эришди. Масъу-
лияти чекланган жамиятда 60 доимий, 100 мавсу-
мий иш ўрни яратилди. Маҳсулотларни экспорт 
қилиш имконияти кенгаймоқда. Россияга 600 
минг долларлик маҳсулот экспорт қилинди.

— Бахмал олмасининг довруғини таратаёт-
ган яна бир муҳим омил — деҳқоннинг меҳна-
ти, қалб қўри ва меҳри, — дея фикрини давом 

эттиради  Бахтиёр Аҳмедов. — Ниҳолни ерга 
қадаш билан ундан кутилган ҳосилни олиб бўл-
майди. Фақат меҳнат билан натижага эришиш 
мумкин. Уяс қишлоғида 40 сотих томорқам бор. 
Унда 200 туп олма дарахти тўлиқ ҳосилга кир-
ган. Битта дарахтдан ўртача 200 килогача ҳо-
сил оламиз. Ўтган йилги оилавий даромадимиз 
200 миллион сўмдан ошди. Шунинг ҳисобидан 
фарзандларимиз ўқимоқда, тўй қиляпмиз, ма-
шина оляпмиз.

2017 йилда “Қўшчинор меваси” фермер хў-
жалигини тузиб, 43 гектарда олма, олхўри, шаф-
толи, нок, ёнғоқ етиштиряпмиз. Боғимиздаги 
дарахтларни 100 фоиз томчилатиб суғоришга 
мослаганмиз. Хўжалигимизда олманинг “Стар-
кримсон”, “Голден”, “Делишес”, “Бойкен”, 
“Фуже” каби навлари мавжуд. Тўрт қаторга бир 
хил навли олма кўчати экиб, ёнидан табиий си-
фатда чанглатувчи 2 қатор бошқа навдаги олма 
ниҳолини экамиз. Олманинг меҳнати кўп. Ҳар 
бир дарахт таги 1,5-2 метр энлиликда чопи-
лади. Зарарли ҳашаротларга қарши кимёвий 
ишлов берамиз. Асосан, гўнг, қўшимча азотли-
фосфорли ва калийли минерал ўғитлар билан 
озиқлантирамиз. Вегетация даврида 8-12 марта 
суғорилади. Нам тўплаш учун қишда яхоб суви 
берамиз. Дарахтлар 30-35 йил умр кўради. Ўр-
нига ёш ниҳоллар экамиз. Бунинг учун 1 гектар 
майдонда уруғчилик участкаси ташкил этдик. 
Данакли ва уруғли мева кўчатлари етиштириб, 
қўшимча даромад оляпмиз. 

Шунингдек, етиштирилган ҳосилни сақлаш 
ва баҳор, ёз мавсумига етказиш учун табиий со-
витиш хонаси ташкил этганмиз. Унда 80 тонна 
олма сақланади. Музхонага махсус идишлар-
да сув қўямиз. Сув олманинг нами ва таъмини 
яхши сақлашга хизмат қилади. Олма харид қи-
лиш учун юртимизнинг барча вилоятидан хари-
дорлар буюртма бермоқда.

Айтиб ўтганимиздек, Бахмал олмаси бугун-
ги кунда бозорларимизда харидоргир. Сифатли 
ва мазали мевага хорижда ҳам талаб кўпайган.  
Қирмизи олмалар ўзининг бетакрор мазаси би-
лан юртимиз номини танитмоқда. 

Абдусаттор СОДИҚОВ,
журналист

ЭНГ КªП ИСТЕЪМОЛ 
¯ИЛИНАДИГАН МА²СУЛОТ

сири нимада?

Полковник Мурод Раҳимов 
эгнига ҳарбий либос кийганида 
навқирон йигит эди. Ўша кун 
унинг ҳаётидаги энг унутилмас, 
бахтли кунларидан бири бўлиб 
қолди. Ўшанда севинчдан кўзлари 
ёшга тўлгани ҳам рост... 

Эътироф

Бугун ҳарбийлар учун барча имкониятлар мавжуд. Ҳукуматимиз томонидан 
бир қатор имтиёзлар берилган. Қолаверса, миллий армиямиз ҳам минглаб йигитларимиз учун 

чинакам мардлик, фидойилик, ҳақиқий ватанпарварлик мактабига айланди.

Юртим
Халқ ва армия – бир тану бир жондир!

2024 йил 13 январь, 9-сон

...Олий ҳарбий авиация билим юртига ўқишга 
киришнинг ўзи бўлмас экан. Ҳужжат топшириб, 
бир қатор белгиланган синов жараёнларини босиб 
ўтишнинг машаққати осон кечмади. Айниқса, жис-
моний тайёргарлик бўйича белгиланган режаларни 
бажариш учун анчагина куч талаб этиларди. Даст-
лаб курсант бўлиш орзусидаги йигитлар сафи анча 
кенг эди. Айримлари ярим йўлдаёқ ортига қайтиб 
кетди. Синов жараёнлари охирига қадар мард ва жа-
сур йигитларгина сараланиб қолди. 

Барча босқичларни муваффақиятли босиб ўт-
ган Мурод ўзига берилган ҳарбий либосни кийган 
илк кунидаёқ кўксида ўзгача ғурур пайдо бўлди. 
Ҳали ҳарбий қасамёд қабул қилмасдан ўз-ўзига 
йигитлик сўзини бериб, сўнгги нафасигача Ва-
танга содиқ хизмат қилишга аҳд қилди. Шу куни 
унинг баралла овозини эшитган тенгдош курсант-
ларининг юрагида юртга бўлган муҳаббат янада 
аланга олди. Мардонавор ҳайқириғи орқали кўп-
чиликнинг мудроқ қалбини уйғотиб юборган бўл-
са, ажабмас. 

Билим юртининг илк курсантлари сифатида 
ўқишга қабул қилинган ёшлар қатори ҳарбийликда 
чиниқиб, учувчилик касбини эгаллаш истагида ас-
тойдил ҳаракат қилди. Доимо ўз устида ишлаб, кўп-
роқ илм олишга вақтини сарфлади. Устозларининг 
ҳар бир топшириғини ўз вақтида бажаришга, самода 
техника бошқарувчи хатоликка йўл қўйиши мумкин 
эмаслигини яхши англаб борди. Курсантликнинг ик-
кинчи босқичи охирларида илк бор ҳарбий вертолёт 
билан мустақил парвоз қилиш имконияти берилди. 
Бир оз қўрқув ва ҳаяжон бўлса-да, устозлар ишон-
чини оқлаш учун барчасини енгиб ўтишга ўзида жа-
сорат топа олди. Бу синовдан яхши ўтиб, зобитлар 
эътирофига сазовор бўлди. 

Гурлан туманида туғилиб, вояга етган Мурод 
Раҳимов Жиззахдаги Олий ҳарбий авиация билим 
юртини тугатиб, Сурхондарё вилоятидаги ҳарбий 
қисмга хизматга юборилди. Ўз касбининг мукаммал 
эгаси сифатида юртга хизмат қилишга киришаркан, 
ҳеч қачон ортга чекинмасликка, умрини ҳарбийлик 
касбига бахшида этишга бел боғлади. Учувчилик 
сирларини пухта ўзлаштириб, энг фаол ёшлар қато-
ридан жой олишга интилди. Ўз ишига масъулият би-
лан ёндашди. Бу ерда ўн йилдан ортиқ ишлаган бўл-
са, кейинчалик Жиззах вилоятидаги ҳарбий қисмга 

2018 йилгача Журналистика ихтисослиги бў-
йича илмий кенгаш гоҳ очилиб, баъзан ёпилар 
эди. Ўзбекистон журналистика ва оммавий ком-
муникациялар университети ташкил этилганидан 
кейин университет ҳузурида мазкур ихтисослик 
бўйича илмий кенгаш фаолияти тикланди. Докто-
рантура, таянч докторантура, мустақил изланув-
чилик учун квоталар сони каррасига оширилди. 
2023 йилнинг ўзида эса ўнга яқин янги илмий 
кенгаш тузилиб, уларнинг жами сони 309 тага 
етказилди.

ЎзЖОКУ ҳузуридаги илмий даражалар бе-
рувчи илмий кенгашда 2023 йили 12 та фалсафа 
докторлиги, 2 та фан доктори диссертацияси ҳи-
моялари ўтказилди. Илмий кенгашсиз бундай ҳи-
мояларни ўтказиш илгари анча мушкул эди. Хусу-
сан, фан доктори илмий даражасига эга устозлар 
бармоқ билан санарли бўлган, охирги икки-уч 
йилда улар сони ўндан ошди. Ҳалим Саидов, Нар-
гис Қосимова, Беруний Алимов, Климентина Ис-
моилова, Нозима Муродова, Юсуф Ҳамдамов, 
Дилноза Аминова, Тамара Машарипова, Амрулла 
Каримов кабилар шулар жумласидан. Бу эса ке-
йинги йилларда илм-фан равнақига эътибор ош-
ганидан далолатдир.

2020 йил ушбу университетга мустақил изла-
нувчи бўлиб қабул қилинишимдан олдин кўнг-
лимда ҳам ҳарбий хизмат, ҳам илмий фаолиятни 
биргаликда олиб бора олармиканман, деган ҳадик 
бор эди. Президентимизнинг 2019 йил 12 сен-
тябрдаги “Ўзбекистон Республикаси фуқаролари-
нинг ҳарбий хизматни ўташ тартиби тўғрисидаги 
низомни тасдиқлаш ҳақида”ги қарори мен каби 
ёшлар учун айни муддао бўлди. Қарор билан тас-
диқланган низомга кўра, фалсафа доктори (PhD) 
ёки фан доктори (DSc) илмий даражасини олиш 
учун мустақил изланувчи бўлган контракт бўйи-
ча ҳарбий хизматчига дам олиш ва байрам кунла-
ридан ташқари ҳафтада битта бўш кун берилади. 
Бундан ташқари, илмий даража олиш учун мус-
тақил изланувчи бўлган контракт бўйича ҳарбий 
хизматчига ҳарбий хизматни илмий иш билан му-
ваффақиятли равишда бирга қўшиб олиб бориш 
шарти билан 3 ойгача ижодий таътил белгилана-
ди. Ушбу имтиёзлар илмий изланишларимни си-
фатли якунлашга сўзсиз қулай имконият яратди. 

Бундан ташқари, ҳарбий хизматчиларга агар 
ҳарбий хизмат мажбуриятларини бажаришга 
тўсқинлик қилмаса, илмий, педагогик фаолият 
олиб боришга рухсат берилади. Шу асосда уни-
верситетда кечки таълим шаклида ўқийдиган 
журналистика йўналиши талабаларига таълим 
бериб келяпман. Аввалбошда бу ҳақида эшитган, 
билган танишларим, баъзи ҳамкасбларим мендан 
имтиҳонлар арафасида “Сессиянинг баҳоси қан-
ча бўляпти?” деб ҳазил аралаш сўрашарди. Мен 
эса бундай гаплар аллақачон ўтмишда қолгани, 
ҳозир олий таълим тизими тўлиқ кредит-модуль 
тизимида электрон шаклда шаффоф юритилаёт-
гани, ўқитувчилар зиммасидан дарс ўтишдан 
бошқа барча ортиқча вазифалар олиб ташлангани 
ҳақида ғурурланиб айтишдан чарчамайман. Олий 
таълим муассасаларимизда талабалар учун яра-
тилган шароитлар мен кўрган хорижий мамлакат-
лардагидан сира қолишмайди.

САМОДАН ЯНАДА 
ГЎЗАЛ КЎРИНУР

юборилди. У ерда ҳам тажрибали мутахассис сифа-
тида сафдошлари орасида обрў-эътибор қозонди.   

Айни пайтда Мурод ака Қарши шаҳрида жой-
лашган Олий ҳарбий авиация билим юртида меҳнат 
фаолиятини давом эттирмоқда. Тажрибали устоз 
сифатида эътироф этилиб, ёшларнинг севимли ус-
тозига айланди. 

— Ўзига хос шарафли касбни бошлаганимга 
ўттиз йил бўлди, — дейди полковник М.Раҳимов. 
— Она юрт учун хизмат қилишдан ортиқ бахт 
бўлмаса керак. Шу ўтган йиллар давомида бирор 
марта ҳарбий бўлганимдан афсус чекмадим. Тўғ-
ри, ишимизнинг ўзига хос машаққатлари бор. Ле-
кин, асосийси, Ватанга хизмат қилиш олий бурч 
эканини англаб яшаш. Бугун ҳарбийлар учун барча 
имкониятлар мавжуд. Ҳукуматимиз томонидан бир 
қатор имтиёзлар берилган. Қолаверса, миллий ар-
миямиз ҳам минглаб йигитларимиз учун чинакам 
мардлик, фидойилик, ҳақиқий ватанпарварлик мак-
табига айланди. Ҳозир ота-оналар ўз фарзандлари-
ни армияга кўзда ёш, юрагида хавотир билан эмас, 
балки ўғлим ҳақиқий Ватан ҳимоячиси бўлади, дея 
ўзгача ишонч ва ғурур билан кузатмоқда.  Ҳар тонг 
ишга отланар эканман, фарзандларим юзида табас-
сум билан фахрланиб, кузатиб қўяди. Бундан кўнг-
лим тоғдек юксалиб, толиқиш сезмайман. Ростини 
айтадиган бўлсам, бугун ёшлар ўртасида ҳарбий-
лик касбига қизиқиш катта. Бунинг ўзига хос са-
баблари бор, албатта. Биргина бизнинг билим юрти 
мисолида айтадиган бўлсам, ўқув-тактик жиҳозлар 
замон талабларига мос. Барчаси фойдаланиш учун 
қулай. Овқатланиш дейсизми, дам олиш, спорт би-
лан шуғулланишми, курсантлар учун ҳамма ша-
роит қилинган. Бундан ташқари, рақамлаштирил-
ган ўқув техникалари ёшларни чиниқтириш учун 
жуда мос. Бир сўз билан айтганда, ҳеч бир муаммо 
йўқ.  

Ҳозир бир ўғил ва икки қизни вояга етказаётган 
Раҳимовлар хонадони ҳарбийлар оиласига айлан-
ди. Ўғли Жамшид ҳам отаси изидан бориб, ҳарбий 
учувчилик сирларини эгалламоқда. Айни пайтда 
2-босқичда таҳсил оляпти. 

— Ўғлимни болалигида ҳарбий қисмларда бў-
ладиган кўпгина тадбирларга, учрашувларга олиб 
борганимда, у ердаги ҳарбий техникаларга,  самолёт 
ва вертолётларга қизиқиши ортган бўлса керак, — 
дейди Мурод ака. — Шу сабаб улғайгач, у ҳам Олий 
ҳарбий авиация билим юртига ўқишга кирди. Ҳозир 
учувчилик йўналишида таҳсил олмоқда. Бундан 
ўзим ҳам хурсанд бўлдим. Ўз тажрибамдан келиб 
чиқиб, маслаҳатлар бериб бораман. Учувчилик иши 
ўта масъулиятли эканини, бунинг учун тинимсиз 
билим олиш, амалий машғулот ўташ ва кўпроқ ки-
тоб ўқиш кераклигини таъкидлайман. Бундан таш-
қари, техникани яхши билиш лозимлигини айтиб 
тураман. Ҳозир у фаол курсантлар қаторида билим 
олмоқда. Келгусида яхши мутахассис бўлиб етишиб 
чиқади, деган умиддаман.

Мурод Раҳимов учун 2023 йил омадли келди. У 
давлатимиз раҳбарининг тегишли фармони билан 
“Содиқ хизматлари учун” медали билан тақдир-
ланди. Бундан ташқари, бир қатор шогирдлари ҳам 
турли ютуқларга эришиб, устоз ортидан эргашиб, 
фаоллар қаторидан жой олди. 

Бугун ота-бола ҳарбийларни кўрган кишининг 
ҳаваси ортади. Икки ҳарбий дам олиш кунлари 
бўлса-да, уйида ҳам тартиб-интизомни ёддан чи-
қармайди. Гоҳида уйда ҳам полковникни кўрган 
курсант тик туриб, ўнг қўлини кўтарганча ҳурмат 
кўрсатишга шошилиб қолганини ўзи ҳам сезмай қо-
лади. Бу ҳолатнинг кўп бор гувоҳи бўлаверган оила 
бекаси ажабланмай ҳам қўйганига анча бўлди. Шун-
дай пайтлар бир оз хижолат бўлган курсант кўнгли-
га, албатта, генерал бўлишни тугиб қўяётгани ҳам 
аниқ. Ахир бежиз айтишмаган, генерал бўлишни 
орзу қилмаган аскар аскар эмас, деб. 

Акбар РАҲМОНОВ,
 “Янги Ўзбекистон” мухбири

Дилшод РЎЗИҚУЛОВ,
катта лейтенант,
филология фанлари бўйича 
фалсафа доктори

ДАРОМАДИНГИЗ — 
БИЛИМИНГИЗГА 
ПРОПОРЦИОНАЛ

Дарслар жараёнида талабаларга ҳамкасбла-
римдек қарайман. Баъзилари таҳририятлардаги 
ойлик маош миқдорини очиқ сўрайди. Мен эса 
келажакда дипломли мутахассис сифатида то-
пиладиган даромад талабалик йилларида олин-
ган билим даражасига пропорционал — тенг 
эканини таъкидлайман. Йиллар — елдирим. 
Талабалик даври ҳаш-паш дегунча ўтиб кетга-
ни сезилмай қолади. Шу боис, университетда 
олинадиган билим ва малака сифатини халқаро 
таълим стандартлари даражасида самарали, қи-
зиқарли ўтиш учун янги ўқув материалларини 
тайёрлайман.

Талабаларнинг ўқув-малакавий, касбий ама-
лиёт ўташи, кейинчалик ишга жойлашишида дуч 
келадиган асосий муаммо бу ўша таҳририят ёки 
ташкилотнинг ахборот сиёсатига доир материал-
лари ва медиамаҳсулотларини пухта ўрганмасли-
ги, яхши билмаслигидан келиб чиқади. Шу боис, 
келиб чиқиб, мен ўқитадиган медиалингвистика 
ва таҳрир фанининг илк дарсларидан талаба-
ларга ўзи қизиққан соҳадаги ОАВ материалини 
типологик таҳлил қилиш, унда эълон қилинган 
журналистик материалларнинг услуби, лисоний 
хусусиятлари, рукнлари, тавтология ва неоло-
гизмларни аниқлашни амалий топшириқ сифа-
тида бердим. Республикамизнинг турли ҳудуди-
дан келиб, таҳсил олаётган талабалар билан бир 
семестр мобайнида қарабсизки, ҳозирги замон 
марказий ва ҳудудий телерадио дастурларига ки-
риб келган, босма нашрлар тилида етакчилик қи-
лаётган неологизмлар, фразеологизмлар рўйхати 
шаклланди.

Даврий босма нашрлар замона эврилишлари-
га юз тутаётган бир шароитда Президентимиз-
нинг “Янги Ўзбекистон” газетаси бош муҳар-
рири саволларига берган салмоқли интервьюси 
чоп этилди. “Ўзбекистон — 2030” стратегияси-
даги 2030 йилгача эришиладиган мақсадларнинг 
биринчисида ёшларга оид давлат сиёсати йў-
налишидаги ислоҳотлар алоҳида қайд этилган. 
Ёшларнинг интеллектуал салоҳиятини ошириш, 
уларнинг илмий фаолиятини рағбатлантириш 
мақсадида ҳар йили 500 нафар истеъдодли ёшни 
хорижнинг нуфузли олийгоҳларига ўқишга юбо-
риш, илмий ва инновацион фаолият, интеллек-
туал ўйинлар ҳамда чет тилларни ўрганишга 
жалб этиш орқали камида 2 миллион ёшнинг 
иқтидорини ривожлантириш вазифаси белги-
ланган.

Ўзбек педагогика фанининг асосчиси Абдулла 
Авлоний “Илм инсон учун ғоят олий ва муқаддас 
фазилатдур ва у бизга ўз аҳволимизни ойна каби 
кўрсатур, зеҳнимизни ва фикримизни ўткир этур”, 
деб бежиз таъкидламаган. Боиси илм инсониятни 
ҳамиша кўпга, кўкка етказади, тобора улуғлайди. 
Хусусан, мудофаа вазирининг “Намунали хизмати 
учун” кўкрак нишони билан тақдирланганим ил-
мий фаолиятдаги натижаларимга юксак рағбатдир.

ИМТИЁЗЛАР КЎП, 
ҲАРАКАТ-ЧИ?

Бир неча кун олдин Ватан ҳимоячилари кунига 
бағишланган “Заковат” турнирида бошловчининг 
бир саволи жамоаларни ўйга толдирди: “Темур 
тузуклари”да келтирилишича, Амир Темур жа-
ҳонгирлик қилишга киришганда тўрт нарсани 
хотирида маҳкам сақлаган. Шулардан иккинчиси 
— хатога йўл қўймаслик учун ҳар бир ишни кўп 
ўйлаб, сергаклик ва эҳтиёткорлик билан қилгани, 
учинчиси — шижоатли ва ақл-фаросатли эр-йи-
гитларни атрофига бирлаштиргани ва тўртинчиси 
бугунги ишни эртага қолдирмаганидир. Диққат 
савол: “Амир Темур ушбу тузугида нимани би-
ринчи ўринга қўйган?”. Билимдонларнинг жа-
воби-ку, майли, хўш, сизнингча, Темур бобомиз 
биринчи галда нимага эътибор қаратган? Тўғри 
жавоб — ўзинг билан тўғри тадбир тутиш. Ҳа, 
тузукларни ўқир эканмиз, соҳибқирон бобомиз-
нинг ўз сўзига эга бўлиш, мустақил қарорида 
қатъий туриш, яъни ҳар қандай ишни қилишга 
қасд қилар экан, уни битирмагунча қўл тортма-
ганига амин бўламиз. Аслида, айни фазилат за-
мондош тенгдошларимизга сабоқдир. Чунки янги 
Ўзбекистонда ёшларга оид давлат сиёсати мазкур 
қатлам вакилларини ислоҳотларга муносиб ҳара-
кат қилиш, имтиёзлардан унумли фойдаланишга 
рағбат уйғотмоқда. 

2024 йилга келиб, ёшларга кўрсатиладиган 
ёрдам турлари сони 30 тага етди. Шулардан бир-
гина ўтган йилда сафарбарлик чақируви резерви 
йиғинига 7605 нафар йигитнинг ҳарбий хизмат 
бадали тўлаб берилгани фикримизни далиллай-
ди. Улар маҳаллалардаги “Қалқон” жамоатчилик 
гуруҳларига жалб этилди. Энди уларга давлат 
томонидан сарфланган маблағни чамалайверинг.

Сарлавҳадаги саволга эса шу юртнинг навқи-
рон бир мутахассиси, кичик офицери, ёш олими 
сифатида жавоб бермоқчиман. Чунки Конститу-
циямизнинг фундаментал принципларидан келиб 
чиқиб, дунёвий давлатимизнинг нурли истиқбо-
лини айнан келажак бунёдкорлари бўлган ёшлар 
тимсолида, бахту камолида, эришажак оламшу-
мул ютуқларида тасаввур этамиз. 

ОРЗУМ — ОТАМ КАБИ ЭЛ КОРИГА 
ЯРАЙДИГАН ИНСОН БªЛИШ

Ота-онанг ёнида улғайиш, 
истаган пайтинг хоҳлаган 
мавзунгда улар билан 
суҳбатлаша олиш, 
муаммоларингга ечим 
сўраш, қувончингни бирга 
баҳам кўриш – буларнинг 
бари дунёдаги энг тансиқ 
туйғу, гўзал бахтдир. Бироқ 
тақдирнинг тадбирига чора 
йўқ: ота-онаси Ватан ва эл 
тинчлиги, осойишталиги 
йўлида ҳалок бўлган 
фарзандлар ҳам бор. 
Нафақат улар, балки биз 
ҳам юртимиз қаҳрамонлари 
– мард ўғлонлари билан 
фахрланамиз, ғурурланамиз.

2018-2019 ўқув йилидан бошлаб 
ҳарбий хизматни ўташ чоғида ҳалок 
бўлган, шунингдек, ҳарбий хизмат 
даврида ярадор бўлган, контузия, ши-
каст олиш натижасида ногирон бўлиб 
қолган ёки касаллик орттирган ҳарбий 
хизматчиларнинг фарзандлари олий 
таълим муассасаларининг бакалавриат 
босқичига давлат гранти асосида тан-
ловсиз қабул қилиниши белгиланди. 
Уларнинг ижтимоий ҳимояси давлати-
мизнинг доимий эътиборида.

Аслиддин Рўзиев Тошкент давлат 
юридик университети талабаси. Айти-
шича, отаси капитан Жаҳонгир Тоғаев 
2008 йил 22 июль куни хизмат вазифа-

сини бажариш чоғида ҳалокатга учра-
ган.

— Эсимни таний бошлаган пайтла-
рим ҳаётимда отам йўқлигидан ўксин-
ган вақтларим кўп бўлган, — дейди 
 Аслиддин. — Айниқса, мактабда ўта-
диган байрамларда синфдошларимнинг 
дадаси совға кўтариб борса, ич-ичим-
дан менинг ҳам отам совға кўтариб 
келишини истардим. Неча маротаба 
хурсанд бўладиган байрамлардан уйга 
хафа қайтганимни эслайман. Яхшиям 
онам ҳар доим далда бўлиб, отасиз кат-
та бўлаётганимизни билдирмасликка 
ҳаракат қилар эди. Тушкунликка туши-
шимизга йўл қўймаслик учун кун даво-

мида вақтимизни тиғиз тақсимларди. 
Рости, нега бундай қилганини кейинча-
лик тушуниб етдик. 

Улғайган сари “Мен қаҳрамоннинг 
ўғлиман, мен отамга муносиб бўлишим 
керак”, деган азму шижоат ҳаётга бўл-
ган қарашларимни ўзгартирди. Отам 
каби юртга садоқатли, Ватан ишига 
шай йигит бўлишга интилдим.

Энг муҳими, давлатимиз бизни ўз 
ҳолимизга ташлаб қўймади. Ўтган 
йили биз учун берилган имтиёз ту-
файли талаба бўлдим, ҳозир ўзим орзу 
қилган университетда таҳсил оляпман. 
Бу мен учун орзуларим ушалишининг 
яна бир исботи бўлди. Онамнинг ўша 

кунги  қувончи ҳали-ҳануз кўз ўнгим-
да... Унинг кўзларида қувонч кўрсам, 
ортга қадам ташлашга ҳаққим йўқлиги, 
ортимда Ватаним қўллови ва ишончи 
турганини ҳис этаман.

Акам отамнинг изидан бориб, унинг 
касбини танлади. Айни пайтда Қарши 
шаҳридаги Олий ҳарбий авиация би-
лим юрти курсанти. Укам ҳали мактаб 
ўқувчиси. Насиб қилса, уч ака-ука бир-
биримизни суяб, қўллаб-қувватлаб, юр-
тимиз келажаги учун ҳисса қўшадиган 
инсонлар сафида турамиз. Онам ҳар 
доим таъкидлаганидек, биз отамизга 
муносиб ўғиллар бўлишимиз лозим. 

Ҳар бир йигит-қизнинг, тенгдошла-
римнинг келажагига кўз тикиб, ишонч 
билдириб турган қоракўзлар бор. Биз 
фақат ўзимиз учун эмас, бутун бошли 
миллатимиз, халқимизнинг порлоқ эр-
таси учун бирлашмоғимиз, шу Ватан 
учун бор куч-ғайратимизни ишга сол-
моғимиз керак!

Жонибек АЛИЖОНОВ ёзиб олди.

Дилдаги гаплар

Бошланиши 1-бетда

Полковник Мурод Раҳимов 
эгнига ҳарбий либос кийганида 
навқирон йигит эди. Ўша кун 
унинг ҳаётидаги энг унутилмас, 
бахтли кунларидан бири бўлиб 
қолди. Ўшанда севинчдан кўзлари 
ёшга тўлгани ҳам рост... 

ªТМИШДА ¯ОЛГАН САВОЛЛАР
ёхуд ёшларга ишончнинг ¿удрати

2023 йилда “Ўзбеккино” ижодкорлари томонидан яна бир хайрли 
ва мураккаб лойиҳага қўл урилди. Узоқ йиллик изланишлардан сўнг ниҳоят буюк 

Амир Темур ҳақида тарихий фильмни суратга олиш ишлари бошланди. 6 МАДАНИЯТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

Кино ва ҳаёт

Таржима шундай мураккаб ва машаққатли иш 
бўлиб, таржимондан юксак билим, сўз бойлиги, 
мантиқий тафаккур талаб этади. Ҳатто Алишер На-
воийдек буюк даҳо ҳам Абдураҳмон Жомийнинг ав-
лиёлар ҳақидаги “Нафаҳот ул-унс” асарини таржима 
қилиш учун 20 йил тайёргарлик кўрган экан. Асрлар 
мобайнида бадиий таржима ўзбек  маданиятининг 

“Ҳозирги вақтда “Тирик тарих” серия-
сида Ватанимизнинг шонли ўтмишига ба-
ғишланган 50 та бадиий фильм яратиш бў-
йича фармон лойиҳаси тайёрланмоқда. Шу 
асосда тарихий фильмлар яратиш дастури 
ишлаб чиқилади. Бу дастур ижросига нафа-
қат маҳаллий, балки хорижий ижодкорлар, 
кинокомпаниялар ҳамда инвесторлар жалб 
этилади”, деди Президентимиз Республика 
Маънавият ва маърифат кенгашининг яқинда 
ўтказилган йиғилишида. Шунингдек, бутун 
дунёда кино нафақат ижод, балки иқтисодиёт 
тармоғи ҳам экани, ушбу икки йўналиш ўзаро 
уйғун ривожланиши учун тегишли ишларни 
амалга ошириш зарурлигини қайд этди. Унда, 
жумладан, буюк аждодларимизнинг ибрат-
ли ҳаёт йўли ҳақида кўп қисмли анимацион 
фильмлар яратиш ҳам назарда тутилган. Ке-
йинчалик ушбу фильмлар қаҳрамонларини 
ўйинчоқлар, ўқув дафтарлари ва бошқа маҳ-
сулотларда акс эттириб, фарзандларимиз он-
гига сингдириш лозимлиги таъкидланди. 

Кейинги пайтларда буюк саркарда ва дав-
лат арбоблари, улуғ алломалар, маданият на-
мояндалари ҳақидаги тарихий фильмларимиз 
сони ортиб бораётгани қувонарли, албатта. 
Чунончи, қарийб чорак асрлик танаффус-
дан кейин Тошкент халқаро кинофестивали 
қайта тикланди. 2021 йилдан буён ҳар йили 
жаҳоннинг 50 дан ортиқ мамлакатидан юз-
лаб киноижодкорлар Ўзбекистонга ташриф 
буюрмоқда.

Айниқса, тарихий киноасарлар учун ҳуку-
матимиз томонидан катта маблағ ажратилиб, 
энг замонавий техникалар келтирилмоқда, 
чет элнинг донғи кетган кинокомпаниялари 
билан копродукциялар яратилмоқда, кино-
фильм олиш учун кўплаб хорижлик ижод-
корлар юртимизга келмоқда. Демак, миллий 
киномиз бугун янги ислоҳотлар даврида. 

2021 йил 7 апрелда Президентимизнинг 
“Кинематография соҳасида давлат бош-
қарувини такомиллаштириш ҳамда соҳа 
вакилларининг ижодий фаолияти учун 

Бугун юртимиз киносаноати 
янгича талқинда 
ривожланаётгани, 
киноижодкорларимиз эса 
миллий фильмлар билан жаҳон 
кинофестивалларида эътироф 
этилаётгани ҳеч кимга сир эмас. 
Уларнинг нуфузли саҳналарда 
совриндор бўлиши, шубҳасиз, 
барчамизни қувонтиради. 
Бу ютуқлар кино саноати 
ва санъатига давлатимиз 
раҳбарининг эътибори 
натижасидир. 

 муносиб шароит яратиш тўғрисида”ги қа-
рори қабул қилиниши билан жаҳон таж-
рибаси асосида йирик бюджетли миллий 
фильмлар яратиш, жумладан, тарихий давр 
ва бадиий постановка нуқтаи назаридан 
мураккаб киномаҳсулотларни жаҳон анда-
залари даражасида суратга олиш учун им-
коният пайдо бўлди. 

— Ушбу ҳужжатга мувофиқ, 2023 йил 19 
майда Вазирлар Маҳкамасининг 272-сонли 
фармойиши эълон қилинди, — дейди Ки-
нематография агентлиги ахборот хизмати 
раҳбари Барно Ўнгбоева. — Унга кўра, Ки-
нематография агентлиги томонидан давлат 
буюртмаси асосида буюк саркарда Амир 
Темурга бағишланган “Улуғ Амир ва донна 
Мария”, атоқли лашкарбоши ҳақида “Баҳо-
дир Ялангтўш” фильмларини суратга олиш 
учун кўплаб имтиёзлар белгиланди. Форсий 
ва туркий халқлар шеъриятининг забардаст 
намояндалари дўстлиги мавзусида “Юл-
дузлар шуъласи: Жомий ва Навоий”, Ўзбе-
кистон халқ шоири Абдулла Ориповнинг 
ҳаёти ва ижодига доир бадиий фильмнинг 
иккинчи қисми “Абдулла Орипов. Истиқлол 
куйчиси” фильмлари суратга олиниши учун 
маблағ ажратилди. Шунингдек, Иккинчи 
жаҳон уруши қаҳрамони, ҳамюртимиз Ма-
мадали Топволдиев жасоратига бағишлан-
ган “Осиё арслони” сингари блокбастерлар 
яратилишида кўмаклашувчи ишчи гуруҳ 
ташкил этилди. 

Оламшумул фаолияти билан ўз даврининг 
сиёсий, иқтисодий, ижтимоий маданий ҳаё-
тига беқиёс таъсир кўрсатган Соҳибқирон 
Амир Темур ҳақли равишда инсоният та-
рихидаги энг машҳур шахслардан биридир. 
Енгилмас саркарда, донишманд бунёдкор, 
илм-фан ва маданият ҳомийси сифатида ҳам 
эътироф этилади. Улуғ аждодларимиз ҳақи-
да дунёнинг қатор мамлакатларида кўплаб 
илмий ва бадиий асарлар, пьеса ва бадиий 
фильмлар, тасвирий санъат намуналари яра-
тилган. 

2023 йилда “Ўзбеккино” ижодкорлари 
томонидан яна бир хайрли ва мураккаб ло-
йиҳага қўл урилди. Узоқ йиллик изланиш-
лардан сўнг ниҳоят буюк Амир Темур ҳақи-
да тарихий фильмни суратга олиш ишлари 
бошланди. 

Ёзувчи Хайриддин Султоннинг “Улуғ 
Амир ва донна Мария” асари асосида яра-
тилаётган ушбу киноасар, аввало, ўзининг 
мавзуга кутилмаган ёндашуви, мураккаб 
 сюжети, тарихий маълумотлардан фойда-
ланган ҳолда, ўтмиш ва бугунги кун воқе-
ликларини уйғун ва муштарак тарзда ифода-
лай олиши билан эътиборни тортади. Асар 
 “Ўзбекфильм” киностудияси томонидан 
Туркиянинг “Кенгуруфильм”, Япония ва 
Венгрия кинокомпаниялари билан ҳамкор-
ликда суратга олиняпти. 

— “Улуғ Амир ва донна Мария” фильми-
ни суратга олиш учун узоқ вақт тайёргарлик 
кўрдик, — дейди туркиялик продюсер Вол-
кан Онги. — Лойиҳа сценарийси юксак са-
вияда ёзилган. Суратга олиш ишларига энг 
замонавий техник жиҳозлар ажратилган. Биз 
тарихий воқеаларни холис жонлантиришга 
ҳаракат қиляпмиз. Умид қиламизки, бу кар-
тина томошабинларга манзур бўлади. Тари-
хий ҳақиқатларни тўғри англашимизда ёрдам 
беради. 

 Фильм режиссёри турли халқаро киноан-
жуманларда шуҳрат қозонган истеъдодли 
ижодкор, Ўзбекистонда хизмат кўрсатган 
маданият ходими Ёлқин Тўйчиевдир. Бадиий 
раҳбар — Ўзбекистонда хизмат кўрсатган ма-
даният ходими, таниқли кинорежиссёр Жа-
ҳонгир Қосимов. Халқаро ижодий лойиҳага 
таниқли рассом ва операторлар, дизайнерлар, 
компьютер графикаси усталари, продюсер ва 
каскадёрлар таклиф қилинган. 

Биз кинооператор Рустам Муродовнинг 
ижодий жараён ҳақидаги мулоҳазалари би-
лан қизиқдик: 

— Мен аввал ҳам тарихий фильмларни су-
ратга олганман. Лекин бундай кўп оммавий 
саҳна ва ҳаракат билан ишланадиган катта 
ҳажмли фильмни суратга олмагандим. Яса-
маликдан қочиб, иложи борича ҳаётга яқин, 
оддий лавҳаларни суратга олмоқчимиз. Тас-
вирий ечим ҳам мазмунга уйғун тарзда йў-
налтирилган. 

Суратга олиш майдончасида ўйчан ўтир-
ган хорижлик актёрлардан бирини ҳам суҳ-
батга чорладик. 

— “Улуғ Амир ва донна Мария” киноасари 
орқали ўша давр тарихини ўргандим, — дей-
ди англиялик актёр Ник Корнвел. — Асардаги 
ҳар бир образ ўзига хос характерга эга. Мен 
бутун дунё бўйлаб турли тарихий фильмлар-
да суратга тушганман, лекин бундай катта 
ҳажмли, улуғвор жанг лавҳаларини кўрма-
ганман. 

Фильмдаги асосий ролларни ўзбекистон-
лик актёрлар билан бирга, Бразилия, Испания 
ва Япониядан таклиф этилган киноижодкор-
лар ижро этмоқда. Фильм сюжетининг ўзига 

хослиги шундаки, унда воқеалар бир йўла 
икки йўналишда ривожланиб боради, яъни 
лавҳаларда тарихий ва ҳозирги давр воқеа-
лари акс эттирилган. Бунда тарихда бўлиб 
ўтган воқеа ёки бажарилган бирор амал беиз 
кетмаслигини англаш мумкин. Тасвирга 
олиш ишлари Ўзбекистон, Туркия ва Испа-
нияда бўлиб ўтиши режалаштирилган. 

— Ўзбекистон киноижодкорлари бу қа-
дар гўзал асарни саҳналаштиришга қарор 
қилганларидан ғоят мамнунман, — дейди 
бразилиялик актриса Жессика Мей. — Чунки 
ушбу фильм мен учун жуда аҳамиятли асарга 
айланди. Аввало, онамнинг исми ҳам фильм 
бош қаҳрамони каби Мария. Қолаверса, асар 
моҳиятан бой ва мураккаб. Фильм давомида 
томошабин тарихдан бугунги кунга ва айни 
замондан яна тарихга саёҳат қилади. Кўп 
маълумотларни очиқлашни истамайман. 
Аммо фильмда икки характерни гавдаланти-
раётганим рост. Тасвирга олиш жараёни қи-
йин, лекин завқли кечяпти. Юзлаб ижодкор-
лардан иборат жамоа астойдил ва катта куч 
билан ишламоқда. Донна Мария образини 
менга ишонишганидан жуда бахтиёрман. 

Суратга олиш майдончасига таклиф этил-
ган чет эллик актёрлардан бири испаниялик 
Оскар Форондадир. У яратаётган қаҳрамон 
тақдирида кескин бурилиш нуқтаси бор. 
Ушбу қаҳрамон Марияни севади. Баъзи са-
бабларга кўра, воқеалар аввалида у тушкун-
ликка берилади. 

— Мана шундай тарихий лойиҳалар  жону 
дилим, — дейди Оскар Форонда. — Бу ки-
ноасар келгусида дунёнинг турли тилларида 
намойиш этилишига шубҳа қилмайман. Қаҳ-
рамонлар инглиз, турк, испан ва япон тилла-
рида гаплашади. Ушбу картина орқали мен 
тарихни, ўтмиш замонлар муҳитини жуда 
чуқур ҳис қилдим.

Америкалик киноижодкор Майкл Мит-
челл Шарқ тарихини ғоят қадрлайди. У ҳар-
бий қўмондонлардан бирининг образини ўз-
гача иштиёқ билан талқин қилмоқда. 

— Негадир шу пайтгача бўлган кўплаб та-
рихий асарларда Амир Темур образи ниҳоят-
да шафқатсиз инсон сифатида тасвирланган, 

— дейди Майкл Митчелл. — Ушбу ижодий 
жараёнда иштирок этиб, буюк саркарданинг 
асл маънавий қиёфасини, ҳарбий салоҳияти-
ни кашф қиляпман. Буюк ипак йўлида жой-
лашган мамлакатингизга аввалдан қизиқар 
эдим. Мана энди ҳақиқий тарих билан юз-
лашдим: Амир Темур аслида Шарқнинг ха-
лоскор саркардаси, турк дунёси султонлари 
сингари жуда ақлли, юксак салоҳиятли, маъ-
рифатпарвар инсон бўлган экан. 

Амир Темурнинг қозиси Муҳаммад Ке-
ший образини қорақалпоғистонлик актёр 
Кўпжўрсун Алланазаров ижро этмоқда. Бу 
қаҳрамон ҳар қандай қийин вазиятдан, муш-
кулликлардан осонгина чиқиб кета олади. 

— Юртимиз ва хорижлик санъаткорлар 
иштирокида суратга олинаётган ушбу фильм 
кенг томошабинлар учун мўлжалланган бў-
либ, тарихимизнинг номаълум саҳифаларини 
тўлақонли ёритишга, ўтмиш ва бугунги ҳаёт 
ҳақида тўғри хулоса чиқаришга ёрдам бера-
ди, — дейди Кўпжўрсун Алланазаров. — То-
мошабинлар аудиторияси чиндан ҳам катта 
бўлиши тайин. 

Шу ўринда айтиш лозимки, “Ипак йўли 
дурдонаси” XIV Тошкент халқаро кинофес-
тивали доирасида ўзбек киноижодкорлари 
томонидан суратга олиниши режалашти-
рилган кўплаб тарихий фильмларга старт 
берилди. Жумладан, “Ўзбекфильм” кинокон-
цернининг янгиланган павильонида кино-
фестиваль меҳмонлари “Баҳодир Ялангтўш” 
тарихий фильмининг биринчи эпизоди сурат-
га олинганига гувоҳ бўлишди. Шунингдек, 

режиссёр камерасида фильм қандай суратга 
олинаётганини шахсан кўриш, ижодий жамоа 
ва фильм актёрлари билан яқиндан танишиш 
имкониятига эга бўлишди. Фильм афсонавий 
Самарқанд Регистонининг бунёдкори Баҳо-
дир Ялангтўш ҳақида ҳикоя қилади. У Ре-
гистон майдонида “Шердор” ва “Тиллакори” 
мадрасаларини барпо этган.

— Бир неча йил аввал ушбу павильон 
аянчли аҳволда бўлиб, томошабинбоп ки-
нолар олиш имконсиз эди. Бугунги кунда 
давлатимиз раҳбарининг кинематографияни 
ривожлантиришга қаратаётган эътибори ту-
файли реконструкция қилиниб, жаҳон анда-
залари даражасида фильмлар суратга олиш 
имконини берувчи ускуналар билан жиҳоз-
ланди, — дейди “Ўзбекфильм” киноконцер-
ни директори Баҳодир Одилов.

2023 йилда Муҳаммад Али Искандаров-
нинг “Осиё арслони” фильмида бош роль 
ижрочиси таниқли ўзбек актёри Улуғбек 
Қодиров билан лойиҳа бўйича яна бир шарт-
нома тузилди. “Ўзбекфильм” киноконцерни 
бош директори Баҳодир Одилов ҳамда “Бе-
ларусфильм” киностудияси бош директори 
Владимир Карачевский таклифига кўра, иқ-
тидорли ўзбек актёри Улуғбек Қодиров билан 
уч томонлама шартнома имзоланган. Жаҳон 
экранлари сари йўл очилгани сайин хориж-
лик киноижодкорлар бизнинг кўҳна ва ноёб 
меросимизни, юксак маърифий салоҳияти-
мизни эътироф этмоқда. 

Ҳар сафар давраларда кино оламининг асо-
сий вазифаси ҳақида гап кетганида, энг маш-
ҳур комик актёр Чарли Чаплиннинг мана бу 
ҳикояси ёдимга тушади: “Болалигимда отам 
билан цирк кўргани боргандик. Билет олиш-
га навбатда турдик. Олдимизда эр-хотин ва 
олти болали бир оила турарди. Кийимлари эс-
кириб кетган, лекин озода эди. Болалар жуда 
хурсанд, цирк ҳақида гаплашишарди. Навбат-
лари келгач, ота билет сотиш дарчаси ёнига 
бориб, билет нархини сўради. Билет сотувчи 
нархни айтган эди, бир оз тисарилиб, хоти-
нига пичирлаб нимадир деди. Юзида безовта-
лик аломатлари кўриниб турарди. Шу пайт 
отам чўнтагидан 20 доллар олиб, ерга отди 
ва эгилиб уни олди-да, пулни ҳалиги кишининг 
кафтига қўйиб, пулингиз тушиб кетди, деди. 
Ҳалиги одам кўзларида ёш билан, раҳмат, жа-
ноб, деди. Улар кириб кетганидан кейин отам 
қўлимдан тортди ва биз қатордан чиқиб кет-
дик. Чунки отамнинг ўша одамга берган 20 
доллардан бошқа пули йўқ эди. Ўша кундан 
буён отам билан фахрланаман. Бутун ҳаё-
тимдаги энг гўзал манзара мана шу бўлганди. 
У ўша кўролмай қолганим циркдан ҳам чирой-
лироқ эди. 

Тарбия назорат билан эмас, ибрат билан 
бўлишига кўпроқ амин бўлдим”.

Дарҳақиқат, бугун экран қаршисида ўтир-
ган замондошларимиз фақат рақамли олам 
ва талотўп жанглар шовқинига асир бўлиб 
қолмаслиги керак. Инсоният маънавиятини 
юксалтирувчи ҳар қандай улкан лойиҳаларни 
руҳан хотиржам, ўз нафсидан ғолиб келган 
билимдон инсонларгина тўғри бошқара ола-
ди. Зеро, Президентимиз таъкидлаганидек, 
“Кино жуда мураккаб, халқимиз, жамияти-
миз учун муҳим соҳа. Кино — бу тарбия за-
мини”дир.

Муносабат ТИЛДАН-ТИЛГА КЎЧАЁТГАН САНЪАТ 

Жаҳондаги қайси бир ривожланган 
мамлакат адабий ҳаётига назар ташласак, 
бошқа халқлар адабиётининг мумтоз 
намуналари таржима қилинганини кўрамиз. 
Ўзбек адабиёти ҳам бундан мустасно эмас. 
Академик Наим Каримовнинг “Жаҳон адабиёти” 
журналида эълон қилинган “Таржима санъати 
ва жаҳон адабиёти” мақоласида ёзилишича, 
туркий тилга илк таржима қилинган асар 
Низомий Ганжавийнинг “Хусрав ва Ширин” 
достони бўлиб, 1340 йилда хоразмлик таржимон 
Қутб Хоразмий томонидан форс тилидан туркий 
тилга ўгирилган экан. Шу боис, Қутб Хоразмийни 
ўзбек мумтоз таржима мактабининг асосчиси, 
дея баралла айта оламиз. 

Рауфжон МАҲМУДОВ,
Хоразм Маъмун академияси бўлим бошлиғи, 
филология фанлари доктори

ажралмас таркибий қисми сифатида ривож топиб 
келди. Ўтган аср бошларида Чўлпон, Мақсуд Шайх-
зода, Миртемир, Ҳамид Олимжон,  Усмон Носир, 
Абдулла Қаҳҳор, Ойбек каби адибларимиз жаҳон 
адабиётининг нодир намуналарини ўзбек тилига ма-
ҳорат билан ўгирди. Кейинчалик Абдулла Орипов, 
Эркин Воҳидов каби атоқли шоирларимиз назмдаги 
бетакрор таржималари билан китобхонларни Ғарб 
поэзиясининг мумтоз намуналарига ошно этди. 
Ўзбек таржима мактаби анъаналарини бугун янги 
авлод таржимонлари маҳорат билан давом эттир-
моқда.

Ўзбек таржима мактабининг энг ёрқин намоян-
даларидан бири хоразмлик улуғ шоир ва таржимон 
Муҳаммадризо Эрниёзбек ўғли Огаҳийдир. Огаҳий 
Кайковуснинг “Қобуснома”, Саъдийнинг “Гулис-
тон”, Жомийнинг “Юсуф ва Зулайҳо”, “Баҳористон” 
асарларини, Ҳилолийнинг “Шоҳ ва гадо”, Маҳмуд 
Ғиждувонийнинг “Мифтоҳ ут-толибин”, Ҳусайн 
Воиз Кошифийнинг “Ахлоқи муҳсиний” каби ўнлаб 
тарихий-бадиий асарларини форс тилидан ўзбек ти-
лига таржима қилган. 

Кейинги йилларда мамлакатимизда таржимашу-
носликка эътибор янада кучайди. Президентимиз-
нинг 2023 йил 28 ноябрдаги “Ёшлар учун минг ки-
тоб” лойиҳасини амалга ошириш чора-тадбирлари 
тўғрисида”ги қарори бу борадаги ишларда муҳим 
дастуруламал бўлмоқда. Қарорга мувофиқ, ёшлар-
нинг интеллектуал ва илмий салоҳиятини янада 
ошириш, навқирон авлодни замонавий илм-фан-
нинг сўнгги ютуқлари билан яқиндан таништириш 
мақсадида жаҳонга машҳур минг асарни ўзбек ти-
лига таржима қилиш вазифаси белгиланган. 

2023 йил 22 декабрь куни бўлиб ўтган Маъна-
вият ва маърифат кенгашининг кенгайтирилган 
йиғилишида ҳам Президентимиз мамлакатимизда 
маънавий-маърифий соҳада амалга оширилаётган 
ислоҳотлар қаторида ушбу лойиҳа хусусида ҳам 
тўхталиб, келгуси йилдан миллий ва жаҳон адабиё-
тининг энг сара намуналарини кўпминг нусхаларда 

чоп этиш ва барча кутубхоналарга етказиб бериш 
чоралари кўрилишини таъкидлади.

Шунингдек, таржимонликдек масъулиятли меҳ-
натни муносиб рағбатлантириш учун улуғ шоир ва 
таржимон Огаҳий номидаги халқаро мукофотни 
таъсис этишни таклиф қилди. Бу ташаббус зиёли-
лар, адабиёт ва санъат вакиллари, таржимонлар то-
монидан катта хурсандчилик билан кутиб олинди. 
Таржимонликдек машаққатли ва масъулиятли ишга 
ўзини бахшида этган, таржима санъатини ҳаётининг 
мазмуни деб билган соҳанинг фидойи вакиллари 
учун жуда катта рағбат бўлди. Аминманки, бу юксак 
мукофот истеъдодли таржимонларни кашф этиш, 
ўзбек таржима мактабини янада ривожлантириш, 
халқимизни жаҳон илм-фани, адабиёти ва мадания-
ти билан яқинроқ таништириш 
имконини беради.

Мухтасар ТОЖИМАМАТОВА,
“Янги Ўзбекистон” мухбири 

